
● 1 декабрьдә Танылган скрипкачы Дмитрий Коганның хәйрия концерты уңаеннан парламентта матбугат очрашуы булды. Анда Дмитрий Коган, ТР Дәүләт Советы Рәисе урынбасары Римма Ратникова, ТР Мәдәният министы Айрат Сибагатуллин да катнаштылар. 

Россиядә Мәдәният елы уңаеннан, скрипкачы “Бөек музыка вакыты” дискын чыгара. 30 мең тираж белән таралган диск чыгаруда РФ Хөкүмәте Рәисе Дмитрий Медведев булышкан. Диск илнең барлык музыка мәктәпләренә, музыка училищеларына һәм музыка юнәлешендә белем бирүче учреждениеләренә таратыла. 

“Без бу акцияне “Бердәм Россия” сәяси партиясе белән берлектә уздырсак та, анда бер грамм да сәясәт юк. Бу ниндидер сәяси максатларны күздә тотмый һәм Россиядә югары дәрәҗәдәге классик музыканы киң аудиториягә таратуны гына максат итеп куя”, - диде Дмитрий Коган очрашуда. 

Дмитрий Коган Россиянең 83 субъектында шундый концерт бирергә ниятли. Казан шуларның - 46 нчысы. 

“Мин соңгы өч елда Джузеппе Гварнериның (Дель Джезу) 1728 нче елда ясаган “Робрехт” скрипкасында уйныйм. Ул бик күп кулларда булырга өлгергән. Әлеге скрипка Франция королевасы, Швед короле, бик бөек виртуозлар кулында да була”, - ди үзенең музыка уен коралы хакында скрипкачы. Шуны да әйтеп узарга кирәк, Россия Президентының ышанычлысы, Афина һәм Урал консерваторияләренең шәрәфле профессоры, музыка өлкәсендә “DA VINCI” халыкара премиясе лауреаты Дмитрий Коган - Паганининың 24 капристан торган тулы циклын башкаручы дөньядагы сирәк скрипкачыларның берсе. 

Дмиртий Коган Казанда моңа кадәр дә 7-8 тапкыр булган. Соңгы килүе —2006 елда. Матбугат конференциясендә катнашкан ТР мәдәният министры Айрат Сибагатуллин киләчәктә дә бу танылган скрипкачы белән хезмәттәшлек итү хакында сөйләшүләр булачагы хакында хәбәр итте. 

● 1 дпекабрьдә Брюссельнең Эгмонт сараенда үткәрелгән Европа Советының Җирле һәм төбәк хакимиятләре конгрессы Бюросы утырышында әлеге конгрессның актуаль мәсьәләләр комитеты рәисе, Татарстан парламенты җитәкчесе Фәрит Мөхәммәтшин доклад белән чыгыш ясады. Чыгышында ул үзе җитәкчелек иткән комитетның 15 октябрьдә Страсбургта узган утырышы төп нәтиҗәләре белән таныштырды. 

Европа Советында Бельгия рәислеге исеменнән Бюро әгъзаларын Брюссель Хөкүмәте министр-президенты Руди Вервут әфәнде сәламләде. Ул җирле һәм төбәкләрдәге хакимиятләрнең тыгыз һәм конструктив багланышта эшләве мөһимлегенә аерым басым ясады. “Халык белән турыдан-туры диалог булдыру, кабул ителгән карарларның тормышка ашырылуын һәрдаим анализлап тору гына кешеләрнең тормыш дәрәҗәсен үстерүгә булыша”, - диде Брюссель хөкүмәте җитәкчесе. 

Татарстан парламенты рәисе Европа Советындагы хезмәттәшләрен Конгрессның октябрь аенда узган XXVII сессиясе вакытында актуаль мәсьәләләр буенча комитетның рәисен сайлау процедурасы белән таныштырды. 

Исегезгә төшерәбез: әлеге сайлаулар вакытында Европа Советының Җирле һәм төбәк хакимиятләре конгрессының җитәкчелек составы тулысынча диярлек яңартылды. Комитет җитәкчеләре арасында Россия төбәкләре ихтыяҗларын яклаучы Фәрит Мөхәммәтшин генә альтернатив нигездә икенче срокка сайланды. 

Конгресс Бюросы утырышында Татарстан парламенты Рәисе комитетның гражданлык җәмгыяте институтлары партнерлыгына, халык сайлап куйган демократия институтлары эшчәнлегенә яшьләрне җәлеп итүгә, шулай ук хатын-кызларның җирле һәм төбәк дәрәҗәсендәге иҗтимагый тормышта катнашуына багышланган докладлар өстендә эшләү хакында чыгыш ясады. Фәрит Мөхәммәтшин үзе җитәкчелек иткән комитетның яшьләр белән эшчәнлеген арттырырга - Конгресс эшчәнлегенә яшьләр оешмаларының активистларын җәлеп итәргә ниятләвен белдерде. 

ТР Дәүләт Советы Рәисе докладының төп положениеләрен ноябрь ахырында Мәскәүдә РФ тышкы эшләр министры Сергей Лавров һәм Тышкы эшләр министрлыгы Үзәк аппараты җитәкчелеге белән узган очрашулар һәм консультацияләрне исәпкә алып билгеләде.

Конгресс Бюросы утырышында Фәрит Мөхәммәтшин җитәкчелегендәге актуаль мәсьәләләр буенча комитет эшчәнлегенә югары бәя бирелде. Регламент буенча, бюро әгъзалары яңа ике доклад темасын билгеләде, алар белән 2015 елның март аенда чыгыш ясала. Алар кырыс экономияләү һәм финанс-икътисади кризис шартларында хатын-кызлар арасында ярлылык артуга каршы көрәшкә һәм балаларның хокукларын яклауга багышлана. 

Фәрит Мөхәммәтшин, шулай ук, Европа Советының Җирле һәм төбәк хакимиятләре конгрессының Төбәкләр палатасы Бюросы утырышында да катнашты. Көн азагында утырышта европарламентёрларның Украинадагы эшчәнлегенә һәм Грузиядәге низагка багышланган докладлар белән чыгышлар ясалды. 

● 4 декабрьдә Дәүләт Советында федераль һәм республика журналистлары өчен матбугат конференциясе булды. Татарстанда Мәдәният елы йомгакларына багышланган сөйләшүдә Дәүләт Советының Мәгариф, мфән, мәдәният һәм милли мәсьәләләр комитеты рәисе Разил Вәлиев һәм ТР мәдәният министры урынбасары Гүзәл Нигъмәтуллина катнаштылар.

Очрашуны ачып җибәреп, Разил Вәлиев Россия һәм Татарстан президетлары фәрманнары белән игълан ителгән Мәдәният елының Татарстан өчен аеруча нәтиҗәле булуын билгеләп үтте. “2014 ел Татарстан өчен мөһим вакыйгалар белән истә калачак, – диде паралмент комитеты җитәкчесе. – Тюрксой форумы, Казанны төрки дөньяның мәдәни башкаласы дип тану, Тюрквижн төрки эстрада фестивале, төрки телле язучыларның һәм төрки әдәби журналлар редакторларының форумнары үзләре генә дә ни тора! Бу чараларны оештыруда һәм үткәрүдә безнең комитетның турыдан-туры катнашы бар”. 

Парламент депутаты әйтүенчә, Мәгариф, фән, мәдәният һәм милли мәсьәләләр комитеты эшчәнлегендә республикада мәдәният үсешен законнар белән тәэмин итү төп урын алып тора. Монда бу өлкәнең барлык тармаклары керә: мәдәни мирас объектларын саклау, яңа мәдәният йортлары төзү, татар әдәбияты музеен булдыру, библиотека хезмәткәрләрен социаль яклау һәм башкалар. “Мәдәният – күпкырлы төшенчә, ул бер Мәдәният елы белән генә чикләнә алмый һәм чикләнергә тиеш тә түгел, – дип басым ясады Разил Вәлиев. – Мәдәният ул мәгърифәтне дә, динне дә, тарихны да, хәтта сәнәгать культурасы, аралашу кулдьтурасы, һөнәри һәм сәяси культура кебек конкрет төшенчәләрне дә үз эченә ала. Шуңа күрә безнең комитет киләчәктә дә бу юнәлештә актив эшләячәк. Безнең планда театр эшчәннәрен яклау һәм театрга ярдәм итү, иҗат союзларын үстерү турында һәм башка закон проектлары бар. Шулай ук халкыбызның матди булмаган мирасын саклау мәсьәләләрен хокукый нормалар белән тәэмин итү дә кирәк, чөнки игътибар әлегә җитеп бетмәгән бу зур катлам халык бәйрәмнәрен, гореф-гадәтләрне, һөнәрләрне, авыз иҗаты әсәрләрен киләчәк буыннарга тапшыру өчен мөһим”. 

Мәдәният министры урынбасары Гүзәл Нигъмәтуллина, Мәдәният елы йомгаклары турында сөйләп, 2013 елда кабул ителгән “Татарстанда 2014-2020 елларда мәдәниятны һәм сәнгатьне үстерү” программасын хәтергә төшерде. Министрлыкның бурычларын санаганда, ул мәдәният хезмәткәрләренең абруен күтәрүгә аеруча зур игътибар бирде. Моның өчен, аның фикренчә, хезмәткәрләрнең эш хакын арттыруны төп бурыч итеп алганнар. “Бу елның 9 аенда уртача айлык хезмәт хакы 17,9 мең сум булды, – диед ул. – Әлбәттә, бу җитәрлек түгел. Дәкин икенче яктан, 2013 ел белән чагыштырганда башка бернинди тармакта да андый үсеш (20,6%) күзәтелми”. 

2014 елның иң зур казанышларыннан берсе дип Гүзәл Нигъмәтуллина Болгарның ЮНЕСКО мәдәни мирасы исемлегенә кертелүен атады. Шулай ук Качалов театрын ремонттан соң ачу, авылларда 47 мәдәният йорты төзелү дә программаның колачы турында сөйли. 

Журналистлар сорауларына җавап итеп, Разил Вәлиев республика хакимияте органнары катнашында чишеләсе проблемаларны да атап үтте. “Чаллыда һәм Түбән Камада театрлар һаман бинасыз калып килә, – диде ул. – Татарстанның милли китапханәсе фондларының саклануы да борчый. Бинага ихтыяҗ булганнан 8 тапкырга артыграк. Мең ярым еллык тарихка ия татар әдәбияты музее өчен дә мәйдан кирәк”.
● 4 декабрьдә РФ Президенты Владимир Путин илнең Федераль Җыенына юллама белән чыгыш ясады. Анда ул халыкара һәм эчке сәяси вәзгыятькә, социаль һәм икътисадый өлкәләргә бәя бирде. Бәүләт башлыгы чыгышының шактый зур өлеше икътисадны либераллаштыру чараларына багышланды, Президент шулай ук тышкы сәясәт проблемаларына, бюджет акчаларын сарыф итү, мәгариф, сәламәтлек саклау һәм кадрлар әзерләү мәсьәләләренә тукталды

 ТР Дәүләт Советы депутатлары, “Бердәм Россия” партиясе әгъзалары дәүләт җитәкчесенең стратегик документында куелган йөкләмәләргә карата үз фикерләрен белдерделәр. 

Римма Ратникова, Дәүләт Советы Рәисе урынбасары: 

“Быел без Президент юлламасын аеруча дулкынланып көттек. Украинадагы хәлләр, илебезгә каршы санкцияләр, нефтьнең арзанаюы, валюта курсының тотырыксызлыгы, әлбәттә, болар халыкта хакимият адресына сораулар тудыра. Кешеләргә хәзер иң кирәге – тотырыклылык. Владимир Путин, икътисадның бер урында торуыннан котылырга һәм өч-дүрт ел эчендә үсеш темпын дөнья буенча уртача күрсәткечтән уздырырга кирәк, диде. Аның әйтүенчә, Россияне кораллану ярышына тартып кертү мөмкин түгел, беркем дә Россиядән хәрби өсенлеккә ирешә алмаячак. 

Бүген россиялеләрнең генә түгел, бөтен дөньяның игътибар үзәгендә Мәскәү булды. Барысы да Россия бөгелеп төшмәсме, Путин калтырамасмы икән дип көттеләр. Ә бит Россияне какшату максатында бик зур көчләр кулланыла. Юк. Безнең президент әйтте: үсешне дәвам итәргә кирәк. Безгә юллар салырга, һәм хәзергегә караганда ике тапкыр күбрәк салырга кирәк. Безгә сәләтле кешеләрне күтәрергә кирәк. 

Журналист буларак мин чыгышларның мәгънәсен һәм интонациясен ишетәм. Минемчә, Юлламаның гомуми мәгънәсе – оптимизм, тотырыклылык, үсеш, безнең кешеләргә ышаныч. Чөнки кешеләрнең ышанычлы булуы бүген бик мөһим. Безгә бердәм булырга кирәк”. 

Леонид Якунин, бюджет, салымнар һәм финанс комитеты рәисе: 

“Миңа Президент юлламасында иң охшаганы – чыгышның башыннан азагына кадәр илнең тышкы һәм эчке проблемаларына карата ышанычлы караш. Минемчә, күп кенә сораулар буенча җәмгыятьтәге киеренкелекне йомшартты. Мин хәтта моны халыкка мөрәҗәгать дип атар идем. Өстәвенә, Владимир Путин Юлламадагы бурычларның һәр кешегә, һәр чиновникка кагылганын кисәтте. 

Әлбәттә, Президент үз чыгышында киләсе өч елда бюджет экономиясе зарурилыгы турында да әйтеп узды – 5 процентка. Бүгенге шартларда моңа ирешеп була дип саныйм. Республикабызга килсәк, Хөкүмәте, дә муниципаль берәмлекләре дә, Хисап палатасы да нәтиҗәле эшли торган Татарстан өчен моңа ирешү проблемага әйләнмәскә тиеш. 

Салым системасының тотырыклылыгы турында, бу өлкәдә кискен .згәрешләргә юл куймау мөһимлеге турында ишетү дә күңелгә ятышлы булды. Президентның бу сүзләре бизнесны бераз тыычлангандыр дип уйлыйм. Тагын бер әһәмиятле фикер – кече бизнеска киләсе ике елга салым каникулы кертелә. Бу турыда без күптән сөйләшәбез, дәүләт җитәкчесе сүзләреннән соң тиешле документ пәйда булыр дип өметләнәм. 

Владимир Путин чит илдән капиталны кире кайтару кебек, минем уйлавымча, бик мөһим сорауны да кузгатты. Икътисадый киеренкелек шартларында бу бик дөрес чара булыр иде. Чит илләрдән кредит алу мөмкинлеге беткәнгә күрә, илдә акча җитмәү сизелә. Читкә аккан капиталның ниндидер өлешен кайтаруга һәм Россиядә эшләтергә ирешеп булса, байтак проблемалар чишелер иде. 

Минемчә, Президент Юлламасын Татарстан парламенты игътибарсыз калдырмас. Юлламадагы йөкләмәләрне үтәү турында документлар алынуга, тиешле карарлар кабул итәргә туры киләчәк”. 

Рафис Борһанов, Икътисад, инвестицияләр һәм эшкуарлык комитеты рәисе: 

“Барыбыз да Россия Президенты Владимир Путинның Юлламасын көтеп алдык. Катлаулы вәзгыять шартларында стратегик карарлар турында ишетергә өметләндек. Аларны бизнес та ишетте. 

Бу, беренче чиратта, киләсе 4 елда салым күләмен хәзерге дәрәҗәдән арттырмауга кагыла. Кече бизнес төрле тикшерүләр һәм кирәкле-кирәкмәс инспецияләр санын киметүне дә канәгатьләнү белән кабул иткәндер дип уйлыйм. Бүген бит тикшерүче органнарның саны шул кадәр күп ки, аларның һәрберсе бер генә тапкыр тикшерсә дә, предприятие ел буена тикшерү режимында гына эшләргә мәҗбүр булыр иде. 

Киләчәктә тудырылачак шартлар хәзерге икътисадый вәзгыятьне ныгытуга юнәлдерелгән булырга тиеш дип саныйм”. 

Таһир Һадиев, Экология, табигатьтән файдалану, агросәнәгать һәм азык-төлек сәяәсәте клмитеты рәисве: 

“Россия Федерациясе Президенты юлламасы бик күп сорауларга җавап бирде. Шәхсән миңа хәзерге хәлләргә җитди бәя бирелү охшады. Владимир Путин проблемаларны яшермәде. Бу исә бик мөһим, чөнки кешеләр дөреслекне яхшырак кабул итә. 

Президентыбызның конфронтация юлыннан бармавын, ә Көнбатыш илләре белән конструктив эшчәнлек яклы булуын билгеләп үтәсем килә. 

Владимир Путин үз чыгышында авыл хуҗалыгы турында да сөйләде. Хәзерге катлаулы шартларда да ниндидер үсешкә ирешкән бердәнбер тармак бу. Россия беренче тапкыр 110 миллионнан артык бөртек җыйды. Нәкъ шуңа бәйле рәвешле без бәяләрне контрольДә тота алабыз. Беренче чиратта ипи бәясен. Ә читтән сатып алырга калган булсак? Доллар һәм еврога? 

Кризис үзе бик куркыныч түгел. Иң элгәре, яңа үсешкә этәргеч ул. Бер юл кала безгә - эшләргә һәм үзебездә җитештерергә кирәк”. 

Светлана Захарова, Социаль комитет рәисе: 

“Минем фикеремчә, Россия Презмденты юлламасы Федераль Җыенга һәм илнең төрле дәрәҗәдәге җитәкчеләренә генә адресланмаган, Ватаныбыз язмышына битараф булмаган һәр кешегә кагыла ул. Белгәнегезчә, Украинадагы хәлләр, бөтен дөньядагы икътисадый торгынлык аркасында кешеләр иртәгәсе көн өчен борчылалар. Мин Россия Президентының теләсә нинди куркыныч янаганда да җиңә алачагыбыз турындагы сүзләре гражданнарны канатландырды дип уйлыйм, ни дисәң дә, Россия – куәтле ил. 

Аның сүзләре хәзергәчә ирешелгән социаль үрләрнең киләчәктә дә сакланып калачагына ышаныч тудыра. Бу ана капиталына да кагыла – ул 2020 елга кадәр гамәлдә калдырыла. Табибә буларак мине куандырганы шул, Президент 2015 елны йөрәк авыруларына каршы көрәш елы дип игълан итте. 

Безнең республикада югары технологик медицинаны үстерү өчен күп эш башкарыла, йөрәк-кан тамырлары үзәкләре төзелә. Шунң хакына Татарстанда гомер озынлыгы күрсәткече дә Россия буенча иң зурларыннан берсе. 

Республикада медицина кадрлары әзерләү эше дә яхшы куелган. Безнең белгечләр Россиянең һәм чит илләрнең иң яхшы клиникаларында тәҗрибә туплыйлар. 

“Уңайлы мохит” программасын үтәү буенча Татарстан пилот регион булды. Үзебезнең программа эшләнде. Россия Президентының бу программаны 2020 елгача дәвам итәргә кушуы куандыра”. 

Разил Вәлиев, Мәгариф, фән, мәдәният һәм милли мәсьәләләр комитеты рәисе: 

“Президент үзенең Юлламасында мәктәпләрдә һәм балалар бакчаларында өстәмә рәвештә 4,5 млн урын булдырырга кушты. Чынлап та, проблема Россиядә дә, Татарсанда да бик кискен булып кала бирә. Бу хәл беренче чиратта, өңай демографиягә бәйле. Шуның өстенә, шәһәрләрнең яңа микрорайоннарында йортлар төзелеше белем учреждениеләренә караганда зуррак темплар белән бара. 

Авыл җирендә бу проблема актуль түгел, анда киресенчә - укучылар җитми. Ә шәһәрләрдә, Президент Путин билгеләп үткәнчә, икешәр, хәтта өчәр сменалы мәктәпләр бар. Проблема шулай ук милли мәктәпләргә турыдан-туры кагыла – аларның күбесе очраклы биналарда эшләргә мәҗбүр. Мәсәлән, Казанның 18нче татар гимназиясе элеккеге балалар бакчасында урнашкан. Шуңа күрә Владимир Путинның ил хөкүмәтенә, регионнар җитәкчеләре белән берлектә, әлеге юнәлештә ашыгыч чаралар планы булдыруны йөләве ышаныч уята”.  

● 4-5 декабрьдә Сочида регионнарның инновацияле үсеш структурасы сорауларына багышланган “Инновацияләр экосистемасы” форумы булып узды. Аның эшендә ТР Дәүләт Советының Икътисад, инвестицияләр һәм эшкуарлык комитеты рәисе Рафис Борһанов катнашты.

Форумда дәүләт хакимияте органнарының, мәгариф учреждениеләренең һәм бизнес даирәләренең үзара эшчөнлеген координацияләү мәсьәләләре каралды. Бу сорауларны эченә алган түгәрәк өстәл эшендә галимнәр, депутатлар, регионнар вәкилләре һәм И. Бортник җитәкчелегендә Россия регионнарының инновация ассоциациясе әгъзалары катнашты.
● 5 декабрьдә парламент башлыгы Фәрит Мөхәммәтшин рәислегендә Татарстан Республикасы Президенты каршындагы Ватандашлар эшләре буенча координация советы утырышы булды, анда башкарылган эшләр һәм киләчәккә эш планнары хакында фикерләштеләр. 

Фәрит Мөхәммәтшин хәбәр иткәнчә, быел Татарстан Президенты Рөстәм Миңнеханов ярдәме белән 234 Сабантуй узган, шул исәптән 163е - Россиянең 50 субъектында һәм 71е - якын һәм ерак чит илләрдә. Тагын шуеысы билгеләп узылды, быел үткәрелгән бәйрәмнәр саны арткан. 

"2014 елда Россия төбәкләре һәм чит илләрдә узган Сабантуйларда 1,7 миллион кеше катнашкан", - дип белдерде Фәрит Мөхәммәтшин һәм быелга бәйрәмнең соңгысы 9 декабрьдә Австралиядә, Аделаида шәһәрендә узачак дип өстәде. Киләсе елда Сабантуй бәйрәмен үткәрү буенча эшләр башланды инде, дип ассызыклады Ф.Мөхәммәтшин. 2015 елда федераль Сабантуй Красноярскида, ә Бөтенроссия авыл Сабан туе Оренбург өлкәсендә узачак. 

“Ватандашлар белән элемтәләр даими булырга тиеш. Татарстанда барган вакыйгалар хакында ватандашларга үз вакытында мәгълүмат ирештерергә һәм аларның да бу чараларда катнашуын тәэмин итәргә тиешбез, - диде Фәрит Мөхәммәтшин, – 2015 елда республикада зур вакыйгалар көтелә, әлеге чараларны ватандашлар белән элемтәләрне киңәйтү өчен файдалану мөһим”. 

2015 елның июнь аенда Казанда БРИКС Халыкара яшьләр саммитын үткәрү башлангычын РФ Тышкы эшләр министрлыгы, Бәйсез Дәүләтләр Бердәмлеге, чит илләрдә яшәүче ватандашлар эшләре һәм халыкара гуманитар хезмәттәшлек буенча федераль агентлык һәм Яшьләр эшләре буенча федераль агентлык хуплаган. Бу хакта да Фәрит Мөхәммәтшин хәбәр итте. 

Аның әйтүенчә, хәзерге вакытта әлеге мәсьәлә буенча Россия Президенты Владимир Путин карары көтелә. Казанда БРИКС Халыкара яшьләр саммитын үткәрү тәкъдиме беренче тапкыр агымдагы елның апрель аенда Мәскәүдә узган БРИКС млләре яшь лидерлары форумында яңгыраган иде. Аны РФ Дәүләт Думасының физик культура, спорт һәм яшьләр эшләре комитеты рәисе урынбасары Марат Бариев игълан итте.
● 5 декабрьдә Әлмәт татар драма театрының 70 еллык юбилеен тантаналы шартларда билгеләп үтелде. Татарстан Республикасы Дәүләт Советы Рәисе Фәрит Мөхәммәтшин да бүген Әлмәттә якташларының шатлыгын уртаклашты.

Әлмәт театрының тарихы утызынчы елларга барып тоташа. Шул чорда Әлмәтнең район мәдәният йортында, Фәйзи Коваленский һәм Гали Садриев җитәкчелегендә драма коллективы оеша.

Әлмәт төбәгендә нефть чыга башлау республикада иң мөһим яңалыкка әверелә һәм биредә колхоз–совхоз театры барлыкка килү иң беренче чиратта аңа бәйле. Шулай булмаса сугыш барган чорда – 1944нче елның 20 мартында Әлмәт драма театрын оештыру турында карар кабул ителмәс иде. Аның директоры итеп Казан театр техникумын тәмамлаган Әсфан Галиев билгеләнә. Сәхнәгә куелган беренче зур спектакль Риза Ишморатның «Кайту» әсәре буенча була. 

Аннан соң театрны Камал Халяпов кабул итеп ала. Бу чорда республикадагы күп кенә колхоз–совхоз театрлары ябыла, һәм ул труппаның артистлары Әлмәткә килеп төпләнәләр. Ул елларда сәхнәгә куелган «Уйнаш» (Г. Камал), «Аршин мал алан» (Г. Хаҗибәков), «Язгы моңнар» (Г. Харлампеев) спектакльләре Әлмәт театрының иҗат коллективы булып өлгерүен раслый.

1952 – 59 нчы елларда Әлмәт театрында баш режиссер булып Татарстанның атказанган сәнгать эшлеклесе Сәет Булатов эшли. Режиссер бер-бер артлы «Яшьлек белән очрашу» (А. Арбузов), «Яшерен эзләр» (Х. Вахит), «Нурихан» (М. Хәсәнов), «Йолдызлар балкый», «Ышанычлы юлдаш», «Соңгы очрашу» (С. Кальметов) дигән спектакльләрне сәхнәләштерә. 

Сәет Булатов башлаган изге эшне дәвам итүче булып 1963нче елда баш режиссер итеп билгеләнгән Татарстанның атказанган сәнгать эшлеклесе Габдулла Йосыпов тора. Әлмәт театрының бу еллардагы уңышын Чиләбе, Свердловск, Первоуральск, Березовка, Казан шәһәрләрендә үткән зур гастрольләр дә раслый. Театрның категориясе дә күтәрелә, ул инде колхоз–совхоз театры дип түгел, Әлмәт татар Дәүләт драма театры дип атала башлый. Театр каршында студия оештыра. 

Театрның иң кызыклы иҗади чоры Гали Хөсәенов исеме белән бәйле. 1969нчы елда коллективны кабул итеп алган бу фидакарь зат Әлмәт театрын республиканың иң дәрәҗәле иҗат йортына әверелдерә 1989 нчы елда Әлмәт театры яңа эш шартларында эшли башлый, шәһәр үзәгенә урнашкан, уңайлыклары, 550 урынлы залы булган бинага күчә. Театрның яшәеше дә үзгәрә, ул стационарда эшли башлый. 

Татарстан парламенты башлыгы Фәрит Мөхәммәтшин Әлмәт татар дәүләт драма театры коллективын һәм сәнгать сөючеләрне Татарстан Президенты Рөстәм Миңнеханов, Дәүләт Советы һәм Хөкүмәте исеменнән котлап , театрга яңа иҗади уңышлар теләде. 

“Әлмәт театры минем өчен аерым әһәмияткә ия. Туган шәһәремдә эшләгән чорда миңа бу театрда еш булырга туры килә иде. Мин аларның ничек эшләүләрен, яшәүләрен күреп беләм. Мин бу театрны аеруча яратам, – диде ул. – Театр коллективының юбилее Татарстанда Мәдәният елын бәйрәм итү көннәренә туры килде. Без быел тагын бер кат күпмилләтле халкыбызның бай мирасын, аның үткәнен һәм бүгенгесен барлап чыктык. Әлмәт театры бик авыр елларда, Бөек Ватан сугышы барган вакытта оештырылган. Бу инде әлмәтлеләрнең нинди генә авырлыкларга да карамастан яшәү дәртен югалтмауларын, киләчәккә карап яшәүләрен күрсәтә”.

Өлкән буын яхшы хәтерлидер, күчмә театрда эшләү җиңел түгел: бина юк, сәхнә җиһазлары җитешми, транспорт та юк. Көне буе эшләп арыганнан соң, төнгә кадәр репетиция... Әмма шуңа да карамастан, сез бөтен авырлыкларны җиңеп чыктыгыз, халкыбызны матур-матур спектакльләр куеп сөендерәсез. Оста һәм ихлас уеныгыз, ташып торган энергиягез, үзенчәлекле коллективыгыз белән сез Татарстан мәдәнияте үсешенә зур өлеш кертәсез. Тырыш хезмәтегез өчен зур рәхмәт сезгә!

Фәрит Мөхәммәтшин театр коллективына Татарстан Республикасы Президентының Рәхмәт хатын, артистларга дәүләт бүләкләрен һәм ТР Дәүләт Советы Рәисенең Рәхмәт хатларын тапшырды.

Журналистлар белән аралашканда парламент башлыгы Әлмәт театрының уңышларында нефтьчеләрнең дә өлеше зур булуын искәртте. “Театр коллективы да бурычлы булып калмый, аларның репертуарында кара алтын чыгаручыларга, хезмәт кешесенә хөрмәт белән сугарылган әсәрләр һәрвакыт булды һәм булачак та” – диде ул.

Юбилярларны ТР Мәдәният министры Айрат Сибагатуллин, Әлмәт муниципаль районы башлыгы Мәҗит Салихов, ТР Дәүләт Советы депутаты, “Татнефть” ААҖ генераль директоры урынбасары Рөстәм Мөхәмәдиев, әдәбият-сәнгать әһелләре тәбрикләде. 
● 9 декабрьдә ТР Дәүләт Советы Рәисе Фәрит Мөхәммәтшин Казандагы IT-паркта узган Халыкара коррупциягә каршы көрәш көненә багышланган түгәрәк өстәл утырышында Татарстанда коррупцияне киметү өчен тәрбия, профилактика һәм кисәтү эшләре башкарылырга тиеш, дип белдерде.

Фикер алышуда ТР Дәүләт Советы депутатлары, республика министрлык һәм ведомство, РФ дәүләт хакимияте органнарының ТР буенча территориаль структуралары җитәкчеләре, сәяси партия, иҗтимагый, дини һәм яшьләр берләшмәләр вәкилләре, профсоюз оешмалары лидерлары, ТР муниципаль районнары башлыклары, вуз ректорлары, сәнәгый һәм авыл хуҗалыгы предприятиеләре, мәгариф һәм медицина учреждениеләре җитәкчеләре, кече һәм урта бизнес вәкилләре катнашты.

Татарстан парламенты башлыгы сүзләренә караганда, түгәрәк өстәлнең максаты һәм бурычлары - ачык әңгәмә барышында коррупциягә каршы көрәшкә юнәлдерелгән алымнар эшләү, республикада бу күренешне киметү өчен нәрсәгә күбрәк игътибар итәргә кирәклекне билгеләү.

"Коррупция җәмгыятьне корыта. Безгә хезмәт вазифаларыннан файдаланып ришвәтчелек белән кесә калынайтучы кешеләр турында мәгълүмат килә. Моңа чик куелырга тиеш. Җәмгыятьне мәктәп, вузлардан башлап тәрбияләргә, бу явызлык белән килешергә теләмәүче кешеләргә хөрмәт белән карау үрнәген күрсәтергә кирәк", - дип ассызыклады Ф.Мөхәммәтшин.

Татарстанда коррупциягә каршы көрәшнең төрле формалары тормышка ашырыла. ТР Президенты каршындагы Коррупциягә каршы көрәш советына эшкә иҗтимагый оешмалар җәлеп ителә, министрлык һәм ведомстволар каршында иҗтимагый советлар оештырылган, ТР Җәмәгать палатасы каршында коррупциягә каршы көрәш мәсьәләләре буенча кабул итү бүлмәсе эшли, "Студентлар лигасы" һәм "ТР иҗади яшьләр академиясе" тарафыннан вузларда коррупциягә каршы эшләр башкарыла.

Республикада коррупция күренешләрен киметүгә йөз тоткан шактый эшләр башкарылса да, ТР Дәүләт Советы Рәисе фикеренчә, әлегә тырышлык теләгән нәтиҗәләрне бирми. "Коррупция күренешләре кимемәү сагайта", - дип басым ясады ул.

Статистика буенча, муниципаль хезмәткәрләрнең 40 проценты, коррупция гамәлләренә бәйле рәвештә, җинаять җаваплылыгына тартылган. Шул ук вакытта хөкем ителүчеләрнең өчтән береннән күбрәге ришвәт тәкъдим иткән. Узган елда Татарстанда көнкүреш коррупциясе арту күзәтелгән.

Спикер аерым билгеләп узганча, бу проблеманы хакимият структуралары һәм хокук саклау органнары гына хәл итә алмый, халык, ММЧ ярдәме дә кирәк. "Бөтенебез бергә, хакимият, хокук саклау органнары ачык эшләгән вакытта, халык бу проблеманың мөһимлеген аңлаган очракта гына Татарстанда бу күренешнең нәтиҗәләрен киметергә мөмкин. Әгәр без кешене балачактан дөрес тәрбияләмәсәк, җәмгыятьнең бу явызлыкка мөнәсәбәтен үзгәртә алмаячакбыз. Коррупциягә каршы көрәш чаралары сак булырга тиештер", - дип билгеләп үтте парламент башлыгы. 

Фәрит Мөхәммәтшин әйтүенчә, коррупцияне киметергә сәләтле халык һәм хакимиятнең нәтиҗәле хезмәттәшлеге үрнәге - ул "Халык контроле", анда шул исәптән коррупция эшчәнлеге буенча да оператив мәгълүмат алына.

"Коррупциягә каршы көрәштә системалылык булырга тиеш", - дип йомгаклады сүзен Татарстан Дәүләт Советы Рәисе.
● 9 декабрьдә Татар дәүләт филармониясе концерт залында студентларның “Чит илдән килгән студент көне” дип аталган иҗат фестивале ачылды. Тантаналы чарада Дәүләт Советы Рәисе Фәрит Мөхәммәтшин, Татарстан югары уку йортлары ректорлары, яшьләр һәм студентлар оешмаларыннан, милли-мәдәни мөхтәриятләрдән вәкилләр катнашты. 

«Елдан-ел республикага чит илләрдән килеп укучы студентлар саны арта, – дип билгеләп үтте Дәүләт Советы Рәисе Фәрит Мөхәммәтшин, фестивальда катнашучыларны сәламләп. – Сыйфатлы белем алырга теләү безгә килүнең бердән-бер сәбәбе түгелдер дип уйлыйм. Уку урынын сайлаганда бездәге иҗтимагый-сәяси тотрыклылык, халыклар һәм милләтләр арасында үзара дуслык, шулай ук, бер этәргеч булып торадыр». 

Парламент башлыгы республикада студентларның яңа фестивале барлыкка килүне гадәти хәл дип бәяләде. Хәзерге көндә Татарстан югары уку йортларында 93 илдән килгән 6 меңләп студент белем ала. Казан, Россиядә иң эре фән һәм мәгариф үзәге буларак, күп кенә илләрнең фәнни-тикшеренү оешмалары белән тыгыз элемтәдә тора. 

Татарстанда милләтләргә гореф-гадәтләрен, мәдәтниятләрен саклау һәм үстерү, туган телләрен өйрәнү өчен тигез шартлар тудырылган. Халыклар арасында дуслыкны, татулыкны ныгыту эше максатчан алып барыла. 

«Милли сәясәт буенча дәүләт стратегиясен тормышка ашыруда Татарстан халыклары яшьләре ассамблеясы мөһим роль уйный. Әле күптән түгел генә иҗтимагый оешма булып теркәлүләренә карамастан, алар инде республика яшьләре белән актив эшлиләр», - дип билгеләп үтте Фәрит Мөхәммәтшин. Ул чыгышы ахырында әле фестивальны оештыручыларга зур рәхмәт белдерде, студентларга укуларында һәм иҗатларында уңышлар теләде.
● 10 декабрь көнне Дәүләт Советында төрле дәрәҗәдәге хакимиятнең вәкиллекле органнарындагы коммунист-депутатлар өчен “Закон чыгаручы хакимият вертикале. Депутатларның үзара эшчәнлек механизмы” дигән семинар булып узды. Аның эшендә РФ Дәүләт Думасы депутаты Виктор Пешков, ТР Дәүләт Советы депутатлары Хафиз Миргалимов, Артем Прокофьев, Александр Комисаров һәм республиканың 20 районыннан килгән җирле советлар депутатлары катнашты.

Семинарны ачып, Дәүләт Советындагы КПРФ фракциясе җитәкчесе Хафиз Миргалимов коммунистлар партиясеннән сайланган төрле дәрәҗәдәге депутатлар вертикале 2011 елда төзелгәнлеген һәм дүртенче чакырылыш Дәүләт Советы эшчәнлеге чорында парламент фракциясе белән район, авыл советлары депутатлары арасында тыгыз элемтәләр урнашканлыгын хәбәр итте. КПРФның Татарстан бүлекчәсенең 21нче конференциясе эше турында мәгълүмат биргәннән соң, ул партиянең республика комитеты һәм КПРФ фракциясе алдында торган бурычлар турында сөйләде. Аның фикеренчә, депутатлар эшчәнлеген координацияләү җирле үзидарә органнары эшчәнлегенең нәтиҗәлелеге өчен аерым әһәмияткә ия. 

Семинарда катнашучылар урыннарда депутатларның эшен оештыру, бюджет кабул иткәндә сайлаучыларның социаль проблемаларын чишүгә юнәлтелгән чыгымнарны истә тоту турында фикер алыштылар. Парламент депутатлары аларга 2015 елга билгеләнгән җирле сайлауларның кайбер четерекле урыннарын аңлаттылар.
● 10 декабрьдә Татарстан Республикасы Дәүләт Советы Рәисе Фәрит Мөхәммәтшин Калининград өлкәсе Думасы Рәисе Марина Оргеева җитәкчелегендәге делегация белән очрашты. Икеяклы очрашуда шулай ук ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, профильле комитет җитәкчеләре катнашты. 

Фәрит Мөхәммәтшин мәртәбәле кунакларны сәламләп, Россиянең 32 субъекты, күп кенә чит илләр белән хезмәттәшлек, закон чыгару актлары белән алмашу турында килешүләр төзелгәнлеген, Ауропа институтлары белән актив хезмәттәшлек алып барылганлыгын шәрехләп үтте. Дәүләт Советы Рәисе парламентара килешүләргә җитди мөнәсәбәт хакимлек итүен ассызыклады. Ул Татарстан Президентының агымдагы елда Калининград өлкәсенә барганын, ике төбәк арасында сәүдә-икътисади, фәнни-техник һәм мәдәни хезмәттәшлек турында шартнамә рәсмиләштерелгәнен искәртеп узды. Фәрит Мөхәммәтшин быел бишенче чакырылыш Дәүләт Советына депутатларны сайлау узганын билгеләп үтеп, 66 сәяси партия теркәлгәнен әйтте. Ул шулай ук Хөкүмәт җитәкчелеге ничек формалашуы турында кыскача сөйләп үтте. 

Парламент башлыгы Калининград өлкәсендәге татар диаспорасына милли гореф-гадәтләргә сакчыл мөнәсәбәтләре өчен рәхмәтен җиткерде. 

“Безнең төбәк өчен Россиянең мондый субъектлары белән хезмәттәшлек урнаштыру бик мөһим”, - дип мөрәҗәгать итте Марина Оргеева. 

Аның сүзләренчә, Калининград өлкәсе территориясендә 130 дан артык милләт вәкиле гомер кичерә. “Без һәр диаспора вәкилләре белән очрашып, аларны борчыган проблемалары белән һәрдаим кызыксынабыз”, – диде ул. Марина Оргеева ассызыклаганча, катлаулы вәзгыять тагын да чыныктыра, берләштерә. Төбәкара элемтәләр икътисади санкцияләрне дә җиңәргә ярдәм итәчәк, дип саный ул. 

Очрашуда катнашучылар төрле өлкәләрдә багланышларны киңәйтү зарурлыгы фикерен ирештерде. “Хәрәкәт итәргә кирәк, яткан таш астыннан су акмый”, - дип төгәлләде Фәрит Мөхәммәтшин очрашуны. 

Делегацияләр очрашуыннан соң Татарстан Дәүләт Советы һәм Калининград өлкәсе Думасы арасында хезмәттәшлек турында килешүгә кул куелды. 

“Бүген Россиянең бик кызыклы төбәге белән хезмәттәшлек турында килешү төзелде. Бу тарихыбызда яңа битне ачты”, - диде Фәрит Мөхәммәтшин шәрехләп. 

Килешүне имзалау тантансында шулай ук күренекле татар шагыйре, яу кырыннан әйләнеп кайтмыйча, Калининград өлкәсендә җирләнгән Фатыйх Кәримнең кызы Ләйлә ханым да катнашты. Фәрит Мөхәммәтшин татар халкының бөек улына ихтирамлы караш өчен Калининград делегациясенә рәхмәтен ирештерде. 

Аннан соң Фәрит Мөхәммәтшин һәм Марина Оргеева истәлеккә бүләкләр биреште. 

Татарстанга кылган сәфәреннән хис-кичерешләрен Марина Оргеева журналистларга да җиткерде. “Без Казанга кылган өч көнлек сәфәребездән искиткеч зур канәгатьлек хисе кичерәбез. Мәгариф учреждениеләренә дә, спорт корылмаларына да барырга өлгердек, IT-паркка барып, анда ГЛОНАСС 112, “Халык контроле” системалары турында ишетеп, мөкиббән булып кайттык. Үз продуктларын алга сөрүче яшь белгечләр белән аралаштык. Казан федераль университетының 210 еллык тарихына “чумдык”. Безне халыкның кунакчыллыгы таң калдыра. Кешеләрнең үз эшенә күңел биреп яшәве сизелә”, - дип белдерде Калининград өлкәсе Думасы Рәисе. 

Ул ассызыклаганча, парламентара килешү рәсмиләштерелүе төбәкара багланышларның үзенә күрә бер дәвамы булачак. “Без Татарстанга кылган сәфәребездән күп нәрсәне куен дәфтәребезгә салып куйдык”, - дип белдерде Марина Оргеева. 

Фәрит Мөхәммәтшин әлеге килешүгә карата шулай ук үз фикере белән уртаклашты. “Мин бу килешү горизонталь элемтәләрне ныгыту коралы булыр дип уйлыйм. Субъект җитәкчеләре икътисади, сәүдә-сәнәгать, мәдәни өлкәләрдә хезмәттәшлек турында килешүләр төзеде, ә без закон чыгару органнары җитәкчеләре буларак, хакимиятләребез тырышлыгына янәшә үз җилкәбезне куярга булдык”, - дип билгеләп үтте парламент башлыгы. 

Фәрит Мөхәммәтшин әйтүенчә, аеруча мәдәни багланышларны киңәйтүгә игътибар юнәлтеләчәк. Аның фикеренчә, анда барып Сабан туен оештыру да күздә тотыла. Калининград татарларының шул җирлектә күмелгән Фатыйх Кәрим истәлегенә кадерле мөнәсәбәттә булуы да игътибарга лаек. 

“Сәфәр нәтиҗәсендә комитет җитәкчеләренең танышуы зур әһәмияткә ия. Алар хәзер теләсә нинди мәсьәлә буенча әңгәмә кора алачак. Ерак төбәкләр белән никадәр якынрак булсак, Россия дә шулкадәр ныграк булачак”, - дип тәмамлады Фәрит Мөхәммәтшин. 

Белешмә өчен. 2013 нче елда Татарстан Республикасының Калининград өлкәсе белән төбәкара товар әйләнеше 556,3 млн сум тәшкил иткән, 2012 нче ел белән чагыштырганда, ул 41 процентка кимрәк. 556,3 млн сумның 457,2 млн сумы – чыгарылган, 99,1 млн сумы кертелгән товарга карый. Калининград өлкәсе Татарстан белән товар әйләнеше буенча 72 нче урында булган. 
ТР Дәүләт Советы белән Калининград өлкә Думасы арасында хезмәттәшлек турында килешүгә кул кую тантанасыннан соң Калининград өлкәсе һәм Татарстан парламентарийлары күренекле татар шагыйре Фатыйх Кәримнең оныгы Ләйлә ханым белән очраштылар. Очрашуда Татарстанның халык шагыйре Ренат Харис һәм язучы Рамил Сарчин катнаштылар. Әлеге вакыйга Калининград өлкәсе Думасы Рәисе Марина Оргееваның ТР Дәүләт Советы Рәисе Фәрит Мөхәммәтшинга Калининрад якларында үлеп калган фронтовик-шагыйрь Фатый Кәримгә багышланган фотоальбом бүләк итүе белән бәйле иде.

Парламент китапханәсендә булган бу очрашуның рәсми чаралардан аермалы шартларда узуы үзенә күрә җылы тәэсир тудыра, дип билгеләп үтте парламент җитәкчесе урынбасары Римма Ратникова. Ул кунакларга, Калининград җирендә 1945 елда геройларча вафат булып калган татар шагыйренең истәлегенә игътибарлы булганнары өчен, Дәүләт Советы исеменнән рәхмәт белдерде. 

Шагыйрьнең оныгы Ләйлә Кәримова, Калининград өлкәсенә сәяхәтләре турында сөйләп, җирле халыкның Бөек Ватан сугышында һәлак булып калган солдатларның каберләрен кайгыртулары турында сокланып сөйләде. “Багратионовск минем өчен күптән инде кадерле урынга әйләнде, - диде ул. - Әтиемнең кабере шунда булганга гына түгел, ә андагы кешеләрнең татар халкына мөнәсәбәте өчен дә”. 

Фатыйх Кәримнең иҗаты һәм кыска, әмма гаҗәеп тормыш юлы турында озак еллар аның иҗатын өйрәнгән Ренат Харис сөйләп узды. “Сугышта катнашу чорында аның хәтле күп иҗат иткән башка язучы дөнья әдәбияты тарихында бүтән юк ул, - дип басым ясап әйтте ул. – 1938 елда репрессиягә эләккән һәм, сугыш алдыннан гына акланып, үз теләге белән сугышка киткән. Фронт газеталарында эшләмәгән ул, ә ут арасында сугышкан дүрт ел эчендә 150 шигырь, 8 поэма, 2 повесть пьеса язган. Аның бер генә әсәре дә югалмаган, чөнки ул язган берсен кичекмәстән Казанга җибәреп барган”. 

Калининградлылар исеменнән чыгыш ясап, өлкә Думасының Законлылык, дәүләт корылышы, җирле үзидарә һәм Регламент комиссиясе рәисе Олег Шлык татар халкының атаклы улы Фатыйх Кәрим исеменең Калининград өлкәсен Татарстан белән тарихи һәм рухи бәйләп торучы мәңгелек җеп булып калачагына ышаныч белдерде.

● 11 декабрьдә Федерация советында Җирле үзидарә советының “Россия Федерациясендә җирле үз идарәне гамәлгә куюда халыкның катнашу формаларын камилләштерүнең өстенлекле юнәлешләре” темасына багышланган утырышы узды. Совет эшендә ТР Дәүләт Советы Рәисе Фәрит Мөхәммәтшин катнашты. 

Утырышта катнашучылар җирле мәсьәләләрне чишүгә халыкны җәлеп итү формалары буенча фикерләштеләр, шулай ук бу юнәлештә әйдәп баручы төбәкләр эше тәҗрибәсе белән таныштылар. Җирле үзидарә өлкәсендә законнарны камилләштерү проблемаларына аерым игътибар бирелде. 

ТР парламенты җитәкчесе, Татарстан тәҗрибәсе турында сөйләгәндә, территориаль иҗтимагый җирле үзидарә институты үсешенә җентекләп тукталды. “Без территориаль иҗтимагый җирле үзидарәне торгызу юлы буенча киттек, әмма берникадәр икенче нигездә, - дип билгеләп үтте Фәрит Мөхәммәтшин. - Бүген бу җирле мәсьәләләрне чишүдә кешеләрне җәлеп итү өчен нәтиҗәле механизмнарның берсе”. Халык белән хакимиятнең партнерлык формасының тамыры халык дружиналары булган совет заманына барып тоташа. 

Хәзер Татарстанда 330дан артык территориаль иҗтимагый җирле үзидарә эшли. “Без иҗтимагый үзидарә органнарына ярдәм итү өчен күп эш башкарабыз, - дип ассызыклады Татарстан парламенты башлыгы, - республика Хөкүмәте карары белән муниципалитетларга территориаль иҗтимагый җирле үзидарә җитәкчеләре хезмәте өчен түләүгә субсидия билгеләнгән. Авыл өчен айга 10 мең сум һәм шәһәрләр өчен 15 мең сум турында сүз бара. Моннан тыш, без республика бюджетына территориаль иҗтимагый җирле үзидарәгә финанс ярдәм күрсәтү өчен акча күчердек”. 

Фәрит Мөхәммәтшин фикеренә караганда, территориаль иҗтимагый җирле үзидарәләр эшендә төрле мәсьәләләр бар. Бүген территориаль иҗтимагый җирле үзидарәләр закон буенча юридик зат сыйфатында рәсмиләштерелә һәм коммерцияле булмаган оешма кебек дәүләт теркәвенә туры килә. Ә 2014 елның 1 сентябреннән аларны гади иҗтимагый оешмаларга тигезләделәр һәм әгъзалык взнослары җыярга йөкләделәр. “Беләсезме ничек тискәре кабул ителде? Мөгаен, без бу өлкәдә закон инициативасы белән чыгарбыз”, - диде ул. 

Җирле үзидарәне гамәлгә куюда халыкны җәлеп итүнең тагын бер формасы - гражданнарның үзара салым түләве. Быел Татарстанда ТР ның 43 муниципаль районының 33 ендә салым җыю буенча референдумнар узды. Җыелган акча зиратларны, юлларны карап тоту, чүп-чарны җыю һәм юк итү, су белән тәэмин итү, төзекләдерү һ.б. мәсьәләләрне чишү өчен тотыла. “Халыктан җыелган һәр сумга республика бюджетыннан 4 сум күчерәбез, - дип билгеләп үтте Дәүләт Советы Рәисе, - бу уңай практикага федераль үзәк тә кушылса яхшы булыр иде”. 

Гомумән, бүген финанслау һәм салым салу – җирле үзидарә өчен иң кискен мәсьәләләр, дип белдерде Фәрит Мөхәммәтшин.  

●  11 декабрьдә Социаль сәясәт комитеты һәм ТР парламентының Сәламәтлек саклау өлкәсендә дәүләт программалары үтәлешен контрольда тоту комиссиясенең уртак утырышында депутатлар һәм республиканың башкарма хакимияте органнары вәкилләре Татарстанда медицина учреждениеләрендә түләүле медицина хезмәтләре күрсәтү мәсьәләләре буена фикер алыштылар. 

ТР сәламәтлек саклау министры урынбасары Елена Шишмарева Татарстанда медицина хезмәтләре өлкәсе торышы турында белешмә бирде. 

Республикада 146 медицина оешмасы түләүле медицина хезмәтләре күрсәтергә хокуклы, закон буенча андый һәр учреждение түләүле хезмәтләр күрсәтүне расларга, ә аннары махсус стендларда һәм сайтларда мәгълүмат урнаштырырга тиеш. 

Әмма медицина хезмәтләре күрсәтү өлкәсендә халыкта канәгатьсезлек тудырган проблемалар бар. Агымдагы елда ТР территориаль мәҗбүри медицина иминияте фондына һәм иминият медицина оешмаларына 3 119 шикаять бирелгән. Пациентларга еш кына бушлай күрсәтелергә тиешле медицина хезмәтләрен түләүле буларак тәкъдим итәләр. “Гражданнар түләүле шартларда барлык хезмәтләрне тизрәк һәм чиратсыз ала, безнең карашка, бу бушлай медицина хезмәте алырга чиратта торучы гражданнар хокукларын боза”, - дип билгеләп үтте Социаль сәясәт комитеты рәисе Светлана Захарова. 

ТР территториаль мәҗбүри медицина иминияте фонды мәгълүматларына караганда, гражданнардан акча алу яки бушлай медицина хезмәте күрсәтүдән баш тартуның төп сәбәпләре арасында мәҗбүри медицина иминияте кысаларында пациентларга түләүле нигездә хезмәт күрсәтүгә чикләү булмау, гражданнарның үз хокуклары, ә медицина хезмәткәрләренең гражданнар сәламәтлеген саклау өлкәсендәге закон турында белмәве һ.б. мәсьәләләр бар. 

Комитет бу өлкәне көйләү аспектлары буенча фикер алышкач, гражданнарның бушлай медицина тикшерүләре алу өчен чиратны кыскартуга юнәлдерелгән чаралар кабул итәргә карар итте. Бу чараларны гамәлгә кую ТР Министрлар Кабинетына тәкъдим ителде. “Барыннан да элек, түләүле нигездә мәҗбүри медицина тикшерүләре һәм хезмәтләре күрсәтү сәгатен чикләү зарур”, - дип ассызыклады Светлана Захарова. 

Моннан тыш, ТР ДСның Социаль сәясәт һәм ТР ДСның Сәламәтлек саклау өлкәсендә дәүләт программалары үтәлешен контрольда тоту комитетларының уртак утырышында 2014 ел эшчәнлегенә нәтиҗә ясадылар һәм киләсе елга планнар билгеләделәр. 

Комитет “Бөек Ватан сугышы балалары статусы турында”гы федераль законны хупларга карар итте. Закон буенча 1928 елның 23 июненнән 1945 елның 3 сентябренә кадәр чорда туган гражданнар өчен Бөек Ватан сугышы балалары статусы бирү каралган. Бу категориягә сугыш башланганчы 14 яшь тулмаган, шулай ук сугыш чорында туган гражданнар эләгә. Бу мәсьәләне ТР Дәүләт Советының якындагы утырышында карарга тәкъдим ителде. 

Закон проекты буена “сугыш чоры балаларына” 1000 сум күләмендә айлык түләү, гражданнарга бушлай медицина ярдәме күрсәтү буенча дәүләт гарантияләре программасы буенча чиратсыз медицина ярдәме күрсәтү, торакның гомум мәйданының һәм коммуналь хезмәтләрнең 25шәр процентын түләү карала.
● 12 декабрьдә Социаль сәясәт комитеты һәм ТР парламентының Сәламәтлек саклау өлкәсендә дәүләт программалары үтәлешен контрольда тоту комиссиясенең уртак утырышында депутатлар һәм республиканың башкарма хакимияте органнары вәкилләре Татарстанда медицина учреждениеләрендә түләүле медицина хезмәтләре күрсәтү мәсьәләләре буена фикер алыштылар. 

ТР сәламәтлек саклау министры урынбасары Елена Шишмарева Татарстанда медицина хезмәтләре өлкәсе торышы турында белешмә бирде. 

Республикада 146 медицина оешмасы түләүле медицина хезмәтләре күрсәтергә хокуклы, закон буенча андый һәр учреждение түләүле хезмәтләр күрсәтүне расларга, ә аннары махсус стендларда һәм сайтларда мәгълүмат урнаштырырга тиеш. 

Әмма медицина хезмәтләре күрсәтү өлкәсендә халыкта канәгатьсезлек тудырган проблемалар бар. Агымдагы елда ТР территориаль мәҗбүри медицина иминияте фондына һәм иминият медицина оешмаларына 3 119 шикаять бирелгән. Пациентларга еш кына бушлай күрсәтелергә тиешле медицина хезмәтләрен түләүле буларак тәкъдим итәләр. “Гражданнар түләүле шартларда барлык хезмәтләрне тизрәк һәм чиратсыз ала, безнең карашка, бу бушлай медицина хезмәте алырга чиратта торучы гражданнар хокукларын боза”, - дип билгеләп үтте Социаль сәясәт комитеты рәисе Светлана Захарова. 

ТР территториаль мәҗбүри медицина иминияте фонды мәгълүматларына караганда, гражданнардан акча алу яки бушлай медицина хезмәте күрсәтүдән баш тартуның төп сәбәпләре арасында мәҗбүри медицина иминияте кысаларында пациентларга түләүле нигездә хезмәт күрсәтүгә чикләү булмау, гражданнарның үз хокуклары, ә медицина хезмәткәрләренең гражданнар сәламәтлеген саклау өлкәсендәге закон турында белмәве һ.б. мәсьәләләр бар. 

Комитет бу өлкәне көйләү аспектлары буенча фикер алышкач, гражданнарның бушлай медицина тикшерүләре алу өчен чиратны кыскартуга юнәлдерелгән чаралар кабул итәргә карар итте. Бу чараларны гамәлгә кую ТР Министрлар Кабинетына тәкъдим ителде. “Барыннан да элек, түләүле нигездә мәҗбүри медицина тикшерүләре һәм хезмәтләре күрсәтү сәгатен чикләү зарур”, - дип ассызыклады Светлана Захарова. 

Моннан тыш, ТР ДСның Социаль сәясәт һәм ТР ДСның Сәламәтлек саклау өлкәсендә дәүләт программалары үтәлешен контрольда тоту комитетларының уртак утырышында 2014 ел эшчәнлегенә нәтиҗә ясадылар һәм киләсе елга планнар билгеләделәр. 

Комитет “Бөек Ватан сугышы балалары статусы турында”гы федераль законны хупларга карар итте. Закон буенча 1928 елның 23 июненнән 1945 елның 3 сентябренә кадәр чорда туган гражданнар өчен Бөек Ватан сугышы балалары статусы бирү каралган. Бу категориягә сугыш башланганчы 14 яшь тулмаган, шулай ук сугыш чорында туган гражданнар эләгә. Бу мәсьәләне ТР Дәүләт Советының якындагы утырышында карарга тәкъдим ителде. 

Закон проекты буена “сугыш чоры балаларына” 1000 сум күләмендә айлык түләү, гражданнарга бушлай медицина ярдәме күрсәтү буенча дәүләт гарантияләре программасы буенча чиратсыз медицина ярдәме күрсәтү, торакның гомум мәйданының һәм коммуналь хезмәтләрнең 25шәр процентын түләү карала.
● 12 декабрьдә Икътисад, инвестицияләр һәм эшкуарлык комитетының чираттагы утырышы узды. Аны комитет рәисе Рафис Борһанов алып барды. Утырышта парламент рәисе урынбасары Юрий Камалтынов, министрлыклар вәкилләре, төрле оешма җитәкчеләре һ.б. катнашты. Көн тәртибенә 11 мәсьәлә чыгарылган иде.

Утырышта күтәрелгән мәсьәләләрнең беренчесе социаль ипотека программасы буенча төзелгән йортларның сыйфаты хакында булды. Бу сорау буенча ТР Президенты каршында оешкан Дәүләт торак фонды башкарма директоры Тәлгать Абдуллин чыгыш ясады. Аның сүзләренчә, социаль ипотека буенча төзелгән йортларның сыйфаты бермә-бер арткан, әмма бу юнәлештә эшләнеләсе эшләр бар әле. Аның фикеренчә, йортларның сыйфатын тагын да арттыру һәм ул фатирларны сатып алган халыктан шикаятьләр санын киметү өчен, торак инспециясе эшен ныгытырга, үзидарә оешмаларның дәрәҗәсен күтәрергә кирәк. “Халыктан шикаять килеп ирешкәч кенә нидер эшләү дөрес түгел. Йорт төзелгәндә, тапшырылганда ук бөтен нәрсәне дә контрольдә тотарга кирәк. Болай итмәгән очракта, безнең чыгымнарыбыз тагын да зуррак булачак”, - диде Тәлгать Абдуллин. 

2013 елда күп фатирлы 603,3 мең квадрат метр инвестицияле торак һәм 1,4 миллион квадрат метр аз катлы, шул исәптән индивидуаль торак, кулланылышка тапшырылган. Быел, социаль ипотека программасы кысаларында, 388 мең квадрат метр торак, бу 128 торак йорт, ягъни 6569 фатир дигән сүз, кулланылышка тапшырылырга ниятләнгән булган. Шулардан инде 99 йорт тапшырылган. 

Торак төзүдә үсеш шактый алга китсә дә, бу өлкәдә әле чишеләсе мәсьәләләр шактый. Бу хакта икътисад, инвестицияләр һәм эшкуарлык комитеты рәисе Рафис Борһанов та искәртте. Аның тәкъдиме буенча, социаль ипотека төзү белән шөгыльләнүче техник заказ ясаучыларга, подряд оешмаларына контрольне арттырырга, торакның эчке өлешендә башкарылган эшләрнең сыйфат дәрәҗәсен үстерергә һәм гражданнарның торак сыйфатына кагылган мөрәҗәгатьләрен елга бер тапкыр ТР Дәүләт Советына җиткерергә дигән карар кабул ителде. 

Утырышта каралган чираттагы мәсьәлә инвестицияләргә бәйле иде һәм ТР икътисад министры Артем Здунов үз чыгышында ТРда инвестицияләр хакында закон үтәлеше, кече бизнеска кагылышлы закон проектын эшләүдә килеп чыккан проблемалар һәм аны камилләштерүгә кагылган мәсьәләр хакында сөйләде. 

Икътисад министры китергән мәгълүматлар буенча, кече бизнес белән шөгыльләнүчеләр иң элек салымнар, финанс җитмәү, икътисади даимилек булмау, җитештерелгән товарны кулланучының икътисади хәле начар булу, торак - коммуналь хезмәтләр өчен түләүләр үсү кебек проблемаларга тап була. 

“ТР Икътисад министрлыгы исә эшкуарлыкны активлаштыру буенча эш алып бара. Беренче чиратта, кече бизнесны финанслау буенча программа эшләп килә. Федераль бюджеттан бу программаны гамәлгә кую өчен тагын да күбрәк акча бүлеп бирелгәнлектән, республика тарафыннан финанслау күләме дә артты. Кече бизнес вәкилләре субсидияләр алу мөмкинлегенә ия”, - диде Артем Здунов. 

Комитет җитәкчесе илдә хәзер икътисади хәлнең җиңелләрдән булмавын, кече бизнес вәкилләре белән хезмәттәшлек иткәндә, 1998, 2008 елларда булган икътисади кризис тәҗрибәсенә таянып эшләргә өндәде һәм кече бизнес белән шөгыльләнүчеләргә ярдәм итә торган закон проектлары өстендә киләчәктә дә эш алып барылачагы хакында искәртте. 

● 12 декабрьдә Экология, табигатьтән файдалану, агросәнәгать һәм азык-төлек сәясәте комитеты “Майский” теплица комбинатында күчмә утырыш үткәрде. Анда импорт белән читтән кертелгән продукция урынына үзебезнекен җитештерә башлау кирәклеге турында сүз барды. 

Көн тәртибенә куелган беренче мәсьәлә хакында үзең күреп, тотып һәм татып карамый сөйләшү кызык булмас иде. Сүз “импортозамещение”, ягъни чит илләрнекеннән бер дә калышмый, тирә-юнь мохиткә зыян салмый торган экологик чиста продукция җитештерү турында барды. “Импортозамещение” дигән сүзне бүген бик мулдан кулланалар, әмма аның асыл мәгънәсе турында уйлана башласаң, кәеф кырыла. Димәк, без моңа хәтле үзебез юньләп берни дә җитештерә алмаганбыз, ачуым бер килмәгәе, игәүдән алып катлаулы машиналарга, җиһазларга хәтле чит илләрнекен файдаланабыз булып чыга. Чит илләрнең үзендә “импортозамещение” дигән сүз юктыр ул, мөгаен. 

“Майский” акционерлык җәмгыятенең генераль директоры Илшат Газыйм улы Ганиев әйтүенчә, алар “импортозамещение” белән моннан 20 ел элек үк шөгыльләнә башлаганнар. Теплицаның каркасларыннан башлап җиһазларга кадәр барысы да, нигездә, Россиядә эшләнгән. Ә җитештерү иң югары технологиягә нигезләнгән һәм инновацион продукциянең өлеше 2000 елда нибары 5,8 процент булса, бүген инде 75 процентка җиткән. 

Утырышның көн тәртибе буенча, цехларда йөрү өчен сәгать ярым чамасы вакыт каралган иде. Директор И.Ганиевны тыңлый-тыңлый 3 сәгатькә якын вакыт үткән дә киткән. Күренеп тора, Илшат әфәнде хуҗалык эшләре белән шөгыльләнүче җитәкче генә түгел, яшелчәләр үстерү технологиясен энәсеннән җебенә хәтле белүче фанатик-галим. Иң әүвәл шунысын әйтик, бүген 1 кв м җирдән 90 кг яшелчә уңышы алалар икән. “Совет чорында 24 кило алган өчен орден бирәләр иде”, – дип көлә И.Ганиев, – безгә берәр мактау кәгазе дә җитәр иде”. Бу, әлбәттә, шаярту гына. Илшат әфәнде фән һәм техника өлкәсендәге казанышлары өчен Дәүләт премиясе дә алган, орден-медальләре дә бар. Тик менә эштән һаман да канәгать түгел. Уңышны 1 кв метрдан 100 килограммга җиткерәсе иде, ди. Юкса бу кадәр уңышны Россия теплица хуҗалыклары гына түгел, чит илнекеләр дә, шул исәптән даны чыккан Голландия дә ала алмый. Россия буенча уртача уңыш 27 кг икән. Илшат әфәнденең күңелен бимазалап торган тагын бер нәрсә – орлыкчылык селекциясе. “Бу өлкәдә без чит илләрдән 20 елга соңга калабыз”, – диде ул. Шуңа күрә җиһазлар, технология, нигездә, үзебезнеке булса да, орлыкларны читтән кайтарырга туры килә. 

Ярый, хуш, уңыш елдан-ел арта да барсын, ди, ә бит әле җитештергәнне сатарга да кирәк. Бу мәсьәлә дә хәл ителгән, бүген Татарстан гына түгел, Россиянең бик күп шәһәрләре “Майский” кыяр-помидорларын ашый. Бүген тулаем продукция күләме елына 30 мең тоннадан артык. Кыяр-помидорның килосын күпләп сату бәясеннән 90-100 сумнар тирәсенә җибәрәләр. Әлбәттә, сәүдәгәрләр аны ике тапкыр күтәрә. Ә үз бәясеннән Казандагы “Агропромпарк”та сатыла, диделәр. 

“Майский”да яшелчәләрдән галәмәт зур уңыш алынуы турында укыгач, кайбер кеше күңелендә шикле уйлар тумый калмас. Янәсе, химия кулланмыйча югары уңыш алып булмый. 

И.Ганиев исә, яшелчәләрдә бернинди агу юк, ди. Монда үсемлекләрне төрле авырулардан саклауда агулы химикатлар кулланудан тулысынча ваз кичкәннәр һәм биологик алым керткәннәр. Асылы мондый: һәр елны үсемлекләрдә төрле авырулар таратучы корткычлар барлыкка килү мөмкинлеге туган чорда, теплицаларга корткычларны ашаучы “ерткыч” бөҗәкләр җибәрәләр икән. Аларны үз лабораторияләрендә махсус үрчетәләр. 

– Үз эшләрен эшләгәч ул ерткычлар кая китә? Йөзләгән бөҗәкне яңадан җыеп алып булмый бит инде? – дип сорадым лаборантка кыздан. 

– Җыймыйбыз. Корткычларны бетергәч, үзләре үләләр, кайбер “туймас тамаклар” хәтта бер-берләрен ашап бетереп үләләр, – диде ул. Ә серкәләндерү эшен бал кортларына һәм төклетураларга тапшыралар икән. Яшелчә үстерүнең бөтен нечкәлекләре компьютер аша көйләнелә. Цехларда уртача температура, яктылык, җылылык бер үк дәрәҗәдә саклана. Монда эшләүчеләр, хәтта, үсемлекләрнең йокы сәгатьләрен дә үзләре билгели. “Иртәрәк торган – уңган” дигәндәй, үсемлекләрне, физиологик үзен­чәлекләренә зыян китерми торган итеп, аз йокларга, күп эшләргә өйрәткәннәр. 

АКШның һәм Европа илләренең Россиягә карата төрле чикләүләр куллануын кайчак хуплыйсы да килә. Шундый бай ил, ниһаять, үз көнен үзе күрергә өйрәнмәсме? Шул ук “Майский” теплица комбинаты”н гына алыйк. Нинди генә авыр заманнар килсә дә, бирешми, алай гына да түгел, чәчәк ата бит. 

Кайбер җитештерүчеләр бәяләр сәясәтен сүгәләр, энергия чыганакларына бәя артуыннан зарланалар. Ә бит, мәсәлән, “Майский” энергияне иң күп сарыф итүче оешмаларның берсе һәм заман аны да бөгәргә тиеш иде кебек. Бәяләр күтәрелүгә җавап итеп монда үзләренең энергетика үзәген төзиләр. Кечкенә генә җылылык – электр станциясе елына 80 млн сумны янга калдырырга мөмкинлек бирә. Киләсе елга яшелчә ташучы машиналарны тулысынча газга көйләп бетерәчәкләр. Эшләргә теләмәгән – сылтау, эшлисе килгән җаен таба инде ул. Бүген бездә зыянга эшләүче предприятиеләр саны ике мең тирәсе бугай. Кризис, санкция сылтаулары белән алар тагын да ишәергә мөмкин. Иртәге көн белән яшәүчеләр, һәр эшнең җаен таба белүчеләр ай-һай кирәк хәзер. 

● 10-12 декабрьдә Мәскәүдә “Диннең бурычы һәм дин тарафдарларының замана хафаларын булдырмау буенча җаваплылыгы” дигән Х Халыкара мөселман форумы булып узды. Форум эшендә Россиядән, Кытайдан, Төркиядән, Әзәрбайҗаннан, Ираннан, Сәгуд Гарәбстаныннан, Польшадан, Индонезиядән һәм башка илләрдән җыелган руханилар, дин белгечләре, галимнәр, дәүләт хакимияте вәкилләре катнашты. ТР Дәүләт Советының Мәгариф, фән, мәдәният һәм милли мәсьәләләр комитеты рәисе Разил Вәлиев тематик түгәрәк өстәл кысаларында чыгыш ясады.

“Совет чорыннан соң барлыкка килгән дәүләтләрдә ислам фәне иттифагы: яңа мөмкинлекләр, тәҗрибә һәм авырлыклар” дигән тема турында фикер алышуда катнашып, Разил Вәлиев диннәр арасындагы тынычлыкны күпмилләтле Татарстандагы иҗтимагый тотырыклылыкның төп сәбәпләреннән берсе дип атады. Ислам һәм православие диннәре тарафдарлары арасындагы үзара килешеп эшләүне республика парламенты депутаты соңгы елларның уңай күренеше буларак бәяләде. Ул шулай ук ислам укыту учреждениеләрендә белем бирү сыйфатын яхшырту, татар дини фәненең традицион асылларын саклау һәм пропагандалау, мөселман өммәтен радикаль карашлардан аралап калу өчен Татарстанның дәүләт хакимияте һәм Диния назарәте башкарган чаралар турында сөйләде. 

Форумны РФ Диния назарәте, Россия мөфтиләр советы, Мәскәү ислам институты, “Әл-Мостафа” Халыкара университеты, Мәскәү университетының Азия һәм Африка илләре институты, Санкт Петербург университетының Көнчыгыш факультеты оештырган иде. Анда докладлар белән РФ Дәүләт Думасының Мәгариф комитеты рәисе Вячеслав Никонов, Бөтендөнья мөселман галимнәре берлеге генераль секретаре Әл Мөхеддин Әл-Карадагый (Катар), Мәскәү патриархатының Чиркәү белән җәмгыять мөнәсәбәтләре синод бүлеге рәисе Всеволод Чаплин, Бөтендөнья мәзхәбләрне үзара якынайту ассоциациясе генераль директоры, Иранның бөек җитәкчесе Аятолла Хаменеи эшләре идарәчесе Мөхәммәд Али Тасхири, РФ Диния назарәте рәисе Равил Гайнетдин һәм башкалар чыгыш ясады. 

Разил Вәлиев билгеләп үткәнчә, форум делегатлары арасында татар дин әһелләре, руханилары һәм ислам уку йортлары мөдирләре бик күп булды. Сөйләшүләр һәм чыгышлар барышында Татарстан турында бик күп уңай фикерләр яңгырады, республиканы диннәр һәм милләтләр арасындагы татулыкны үрнәк дәрәҗәдә оештырган регион буларак бик еш телгә алдылар.
● 15 декабрьдә Мәгариф, мәдәният, фән һәм милли мәсьәләләр комитеты утырышында РФ җитәкчеләренә төзәтмәләре 2015 елның 1 гыйнварыннан үз көченә керәчәк "Реклама турында"гы Федераль законның яңа таләпләрен төбәк телекомпанияләренә кагылмаслык итү үтенече белән мөрәҗәгать белән чыгу хакында карар кабул ителде.

Татарстан телевидениесе язмышы турында суйләгәндә, "Яңа гасыр" телерадиокомпаниясе генераль директоры Илшат Әминов федераль законның чыбыклы телевидениедә реклама урнаштыруны тыюы хакында белдерде. "Татарстанда әлеге чикләүгә "Мәйдан", "Эфир 24", "Татмедиа" структурасына кергән һәм эфир лицензияләре булмаган кайбер район телекомпанияләре керә", - дип аңлатып узды ул. 

"Россия буенча әлеге закон берничә йөз компаниягә кагыла. Димәк, меңләгән кеше эшсез кала дигән сүз. Бу төбәк телевидениесе тармагын бик ярлыландырачак. Бернинди федераль канал да төбәктәге конкрет кеше ихтыяҗына барып җитмәячәк, аның мәгълүмати һәм мәдәни ихтыяҗларын канәгатьләндерә алмаячак. Без бу закон Россиядә телевидение үсеше үзенчәлекләрен исәпкә алмый дип саныйбыз, ул төбәк телевидение үсешен зур киртә булачак", - дип өстәде ТР парламенты депутаты И.Әминов. 

Ул искәртеп узганча, башта телевидениенең цифрлы форматка күчүе халыкка хезмәт итүнең сыйфатын яхшырту өчен булган. "Беренче документларда төбәк мультиплексы булачак диелгән иде. Әмма федераль үзәк тарафыннан кабул ителгән соңгы документлар баштагы карарларны юкка чыгарды. Бүгенге көндә бездә бернинди төбәк мультиплексы да планлаштырылмый. Әлегә ике мультиплекс төзелде һәм анда - бары федераль каналлар гына, төбәк тапшырулары юк", - дип ассызыклады Илшат Әминов. Аның фикеренчә, төбәкләрдә үз мультиплексы эшләүгә ирешергә кирәк. 

"Татмедиа" ААҖ генераль директоры Фәрит Шәһиәхмәтов та алда чыгыш ясаучының сүзләрен хуплады һәм, ике атнадан Яшел Үзән, Чистай һәм Менделеевск кебек шәһәрләр телевидениесез калачак, дип өстәде. "Әмма без беренче кисәтүгә кадәр эшләячәкбез", - дип ышандырды ул. 

"Татар телле районнарда тапшырулар, нигездә, туган телләрендә алып барыла. Җирле контентка җирле реклама да өстәлә. Әйтик, Буада гади эшмәкәр "Беренче канал"да реклама урнаштыра алмый. Ягъни урыннардагы кече һәм урта бизнес зыян күрә дигән сүз. Өстәвенә, республика техникага акча бик күп тотты, күпме кеше җәлеп ителгән", - диде Ф.Шаһиәхмәтов. 

ТР мәгълүматлаштыру һәм элемтә министрының беренче урынбасары Юрий Багров үз чыгышында ведомство исеменнән әлеге мәсьәләне хәл итүдә булышырга әзер булуларын белдерде. 

ТР Дәүләт Советы Рәисе урынбасары Римма Ратникова сүзләренчә, федераль законга кабул ителгән төзәтмәләр гражданнарны туган телләрендә мәгълүмат алуга конституцион хокукларын боза. "Бик аз вакыт калды, ике атнадан закон үз көченә керә. Без татар телендәге тапшыруларсыз калырга мөмкинбез", - дип ассызыклады ул. 

Чыгыш ясаучыларны тыңлап, ТР Дәүләт Советының мәгариф, мәдәният, фән һәм милли мәсьәләләр комитеты рәисе Разил Вәлиев, Россия Федерациясе җитәкчелегенә төбәк телеканаллары эшләү өчен кулайрак шартлар булдыру мөмкинлеген сорап мөрәҗәгать итәргә, дигән тәкъдим белән чыкты. Мөрәҗәгать текстын язу өчен Римма Ратникова җитәкчелегендә эшче төркем оештырылды, аның составына әлеге утырышта чыгыш ясаучылар керде. 

● 16 декабрьдә Фәрит Мөхәммәтшин рәислегендә узган Президиум утырышында бишенче чакырылыш ТР Дәүләт Советының чираттагы сессиясенең дәвамы 24 декабрь көнне уздырылачак дип хәбәр ителде. 

Утырышта төп 5 мәсьәлә каралды. Чарада катнашучыларны сессия каравына тәкъдим ителә торган көн тәртибе белән Дәүләт Советы Секретаре Лилия Маврина таныштырды. 

ТР парламенты Рәисе урынбасары Римма Ратникова ТР Дәүләт Советында кабул ителәчәк законнар киләчәктә электрон вариантта булачагын хәбәр итте. Бу, беренче чиратта, хөкүмәт тарафыннан чыгарыла торган басмаларның эшен җиңеләйтү, аларда бары гражданнар өчен аеруча әһәмияткә ия законнарны гына бастыру максатыннан эшләнелә. Парламент Рәисе Фәрит Мөхәммәтшин да бу фикерне хуплады. " Законнарны газеталарда бастыру өчен 28 миллион сум күләмендә акча сарыф ителә. Электрон вариантка күчү бик җайлы булачак", - диде ул. 

Президиум утырышында кабель телевидениесе һәм төбәкләрдәге телеканалларны саклап калу мәсьәләсендә сүз булды. Парламентның мәгариф, мәдәният, фән һәм милли мәсьәләләр комитеты җитәкчесе Разил Вәлиев бу мәсьәлә буенча мөрәҗәгать әзерләнүен хәбәр итте. Парламент җитәкчесе исә, аның үтемле һәм нәтиҗәле булырга тиешлеген, мөрәҗәгатьне кемгә әзерләргә икәнен ныклап уйларга кирәклеген һәм парламентның киләсе утырышына кадәр өлгертү мөһимлеген ассызыклады. 

Утырыш барышында парламентның Икътисад, инвестицияләр һәм эшкуарлык комитеты рәисе Рафис Борһанов, үзе җитәкләгән комитет каршында экспертлар советын булдыру хакында закон проектын ТР Дәүләт Советының киләсе утырышында тәкъдим итәчәген хәбәр итте. "Эксперт советлары эшчәнлегенең максаты - булдырылган закон проектларын фәнни һәм техник яктан нигезләү, законнарны кулланучылар өчен уңайлы һәм файдалы итү", - диде ул. Эксперт советлары төп, социаль яктан мөһим булган закон проектларын эшләүдә катнашыр дип ниятләнә. Мондый рәвешле закон проектларын булдыру Россиянең берничә субъектында кулланыла. "Эш даирәсен арттырып, без бары уңай нәтиҗәләргә генә ирешербез дип ышанам. Экспертлар советына төпле, эшләргә теләге булган кешеләрне тупларга кирәк. Аның составында галимнәр дә, законны кулланучылар да булырга тиеш", - диде парламент җитәкчесе Фәрит Мөхәммәтшин. Шундый ук совет Татарстан Дәүләт Советының экология, табигатьтән файдалану һәм аграр мәсьәләләр комитеты каршында да оешачак.
● 16 декабрьдә Законлылык һәм хокук тәртибе комитеты утырышы узды. Утырышны комитет рәисе Шакир Яһүдин алып барды. 

Федераль миграция хезмәтенең ТР буенча идарәсе башлыгы Сергей Чепуштанов Татарстанда миграция сәясәте өлкәсендәге законны гамәлгә ашыру турында сөйләде. Аның сүзләренә караганда, агымдагы елда республикада 157 мең чит ил гражданы миграция исәбенә куелган. Бу узган ел белән чагыштырганда, 8 процентка азрак. Казанда исәпкә куелучылар 57 процент тәшкил итә. 

ИФОда Татарстан чит ил гражданнары күплеге буенча Самара өлкәсе (290 мең) белән Түбән Новгород өлкәсеннән (160 мең) соң өченче урында тора. Нигездә, ТРга Үзбәкстаннан һәм Таҗикстаннан киләләр. 

Гражданнарның бер өлеше даими яшәү урыны алу өчен килә. Быел Федераль миграция хезмәтенең ТР буенча идарәсе яшәү өчен 5,5 мең рөхсәт биргән. Бүген республикада яшәргә рөхсәт белән 19,5 мең кеше яши, бу якынча узган елдагы кадәр. Аларның 7,9 меңе вакытлыча рөхсәт белән яши. 

“Мигрантлар криминаль вазгыятькә җитди йогынты ясамый. Әмма алар катнашындагы җинаятьләр җәмәгатьчелек игътибарын җәлеп итә”, - дип таный Чепуштанов. Аның сүзләренә караганда, чит ил гражданнары кылган 391 җинаять теркәлгән, бу, узган елга караганда, 57 гә күбрәк. 

Быел 14,2 мең чит ил гражданы административ җаваплылыкка тартылган, 987 чит ил гражданын РФ территориясеннән мәҗбүри чыгару турында карар кабул ителгән. Хокук бозучыларның 97 проценты БДБ гражданнары, һәр икенче хокук бозучы – Үзбәкстаннан. 

ТР буенча ЭЭМ ның участок хезмәткәрләре һәм балигъ булмаганнар эшләре буенча бүлекчәләренең эшчәнлеген оештыру идарәсе башлыгы Зөфәр Гәрәфиев сүзләренә караганда, җәмәгать пунктларының төп проблемасы - финанслау җитмәү. Татарстанда 243 пункт эшли, анда түләүле нигездә 130 башлык эшли. Аларның уртача хезмәт хакы 2,4 меңнән алып 15 мең сумга кадәр. Гомумән, Татарстанда бу проблема хәл ителсә, финанслау җитмәү сәбәпле, 2013 елда Казанда берничә шундый пункт ябылды, дип билгеләп үтте Гәрәфиев. 

Моннан тыш, депутатлар ТР Дәүләт Советының “2015 елга ТР ДСда закон проекты эшләренең якынча планы турында”гы проектны һәм комитетның 2015 елга һәм 2015 елның беренче кварталына планнар планын карадылар. Шулай ук депутатлар ТР җәмәгать судьяларын сайлау һәм Казан Яңа Савин районы судының 7 нче участогы җәмәгать судьясы вәкаләтләре үтәлеше турындагы мәсьәләләрне карадылар. 

● 17 декабрьдә Дәүләт корылышы һәм җирле үзидарә комитеты рәисе Альберт Хәбибуллин республика журналистлары өчен матбугат конференциясе үткәрде. Анда ул, аерым алганда, муниципаль сайлауларда бюллетеньнәргә “барысына да каршы” графасын кертү турында закон кабул итүгә карата үз мөнәсәбәтен дә белдерде.

“Моны үзенә күрә вәзгыятьне какшатырга омтылу кебек дип тә әйтеп булыр иде. Без моны тотрыксызландыруга китерер дип курыкмыйбыз, тик әгәр хокукый демократик дәүләткә омтылабыз икән, нинди дә булса юнәлешкә өстенлек бирергә, тәгаен фикергә ия булырга тиешбез”, - диде Альберт Хәбибуллин һәм “барысына да каршы” графасына тискәре карашта булуын ассызыклады. Аның фикеренчә, бүгенге көндә партияләрнең күптөрлелеген күздә тотканда, аларның берсе яклы да булмау аңлашылмый. 

● 17 декабрьдә Мәскәүдә РФ ФҖ Федерация Советының 364нче утырышында Федераль Җыенның югары палатасы рәисе Валентина Матвиенко "2014 елда Россия законнары торышы турындагы хисап"ның төп тезисларын игълан итте. ТР Дәүләт Советы Рәисе, РФ Закон чыгаручылар советы Президиумы әгъзасы Фәрит Мөхәммәтшин дә закон чыгару мониторингы нәтиҗәләренең аерым аспектлары буенча үз фикерләрен җиткерде. 

Фәрит Мөхәммәтшин ассызыклаганча, хисапны әзерләгән вакытта Федерация Советы, Закон чыгаручылар советы һәм Дәүләт Думасының уртак тырышлыгы белән документ тулы, объектив һәм перспективалы килеп чыккан. ТР Дәүләт Советы Рәисе билгеләп узганча, парламентарийлар законнарны очраклы планлаштырудан акрынлап Россия төбәкләре тормышының барлык өлкәләрен җайга салуның фәнни-нигезле, концептуаль алымына күчәләр, шул рәвешле закон чыгару процессының яңа, күпкә системалырак фазасына күчүен билгелиләр, бу тулысынча илнең субъектларына да кагыла. 

Россиядә закон чыгару процесының үсеш тенденцияләре арасында, Фәрит Мөхәммәтшин соңгы елларда төбәк хокукый җайга салу киңлегенең кысрыклануын аерып күрсәтте. "Федераль закон чыгаручы Россия Федерациясе субъектлары вәкаләтләренә кысылып, законнар чыгаруын дәвам итә һәм бу төбәкләрдә аңлашылмаучылыкларга китерә, эшнең тәртибен бетерә", - дип билгеләп үтте ул. 

ТР парламенты башлыгы закон чыгару инициативаларыың федераль парламент ашү үтүенә карата да үз фикерен җиткерде. "Бүгенге социаль-икътисади шартларда, тиз арада карарлар кабул итәргә кирәк вакытта, күп кенә проблемалар теге яки бу закон чыгару инициативасына карата реакцияне көтеп, "батып калырга" да мөмкин, шул ук вакытта төбәкләрдә яшәүчеләрдә тискәре караш тудыра", - дип белдерде ул үз чыгышында. ТР Дәүләт Советы Рәисе фикеренчә, бу проблеманы "кысалы" законнар хәл итә алыр иде. 

Үз чыгышының ахырында, Фәрит Мөхәммәтшин федераль законнарның еш үзгәртелеп торуына карата борчылу белдерде, бу бигрәк тә сайлау турындагы законнарга кагыла. Ул искәртеп узганча, агымдагы елның май аенда Татарстан Дәүләт Советы бу уңайдан Дәүләт Думасы Рәисе Сергей Нарышкинга тиешле мөрәҗәгать тә юллаган булган. 

Федерация Советы җитәкчесе Валентина Матвиенко Фәрит Мөхәммәтшинга чыгышы өчен рәхмәт белдерде һәм лидер-төбәк буларак, Татарстанның фикере исәпкә алыначак дип ышандырды.
● 17 декабрьдә Мәскәүдә, Муса Җәлил исемендәге 1186нчы этномәдәни татар компонентлы белем бирү мәктәбе базасында Каюм Насыйри институты Белем бирү-мәдәни үзәге ачылды. 

Ачылыш тантанасында ТР Дәүләт Советы Рәисе Фәрит Мөхәммәтшин, ТР премьер-министры урынбасары - РФта ТРның тулы вәкаләтле вәкиле Равил Әхмәтшин, ТР премьер-министры урынбасары - мәгариф министры Энгель Фәттахов, Мәскәү Мәгариф департаменты җитәкчесенең беренче урынбасары Михаил Тихонов, Мәскәү көньяк-көнчыгыш автономияле округы префекты беренче урынбасары Александр Найданов, Россия мөфтиләр шурасы рәисе урынбасары Рушан хәзрәт Габбасов, КФУның Филология һәм сәнгать институты директоры Рәдиф Җамалетдинов, КФУ профессоры Фоат Галимуллин һәм башка рәсми затлар катнашты. 

Чара мәктәп ишегалдында герой-шагыйрь Муса Җәлилгә куелган истәлек тактасына чәчәкләр салудан башланды. Анда Преображенский полкында хезмәт итүче Татарстан егетләре дә катнашты. 

Аннары мәктәп директоры Лемма Гыйрфанова кунаклар өчен мәктәп буенча экскурсия оештырды, уку сыйныфларын, шулай ук педагоглар коллективы тырышлыгы белән оештырылган музейларны күрсәтте. 

Чараның рәсми өлешен Филология һәм мәдәниятара коммуникацияләр институты директоры Рәдиф Җамалетдинов ачты. Ул Каюм Насыйри институты каршында торган максатлар һәм бурычлар хакында сөйләде. Институт үз эшчәнлеген Татарстан җитәкчеләре тарафыннан Россия төбәкләрендә һәм чит илләрдә халыкара мәдәни-белем бирү үзәкләре челтәре аша татар телен тарату өчен башлаган. Хәзерге вакытта институт челтәрен булдыру буенча эшләр алып барыла. 

"Һәр татар кешесенә Каюм Насыйри исеме яхшы таныш. Ул бөтен гомерен мәгърифәткә багышлаган, татар һәм рус милләтләрен якынайтырга тырышкан, галим-энциклопедияче булган. Без бу проект озак дәвам итәр дип өметләнәбез. Якын арада үзәк тулы көченә эшли башлый, аны бу мәктәпнең татар теле һәм әдәбияты укытучысы җитәкләчәк. 19 декабрьдә шундый ук үзәк Казакъстанның Астана шәһәрендә дә ачыла", - диде Рәдиф Җамалетдинов. Институт директоры аңлатып узганча, эш чит ил институтлары тәҗрибәсенә таянып оештырла, Гете, Сервантес, Конфуций, Юныс Әмре институтларыда үз эшчәнлекләрен шундый форматта алып бара. Рәдиф Җамалетдинов Мәскәү шәһәре Мәгариф департаменты, Мәскәү шәһәренең көньяк-көнчыгыш автономияле округы префектурасы, Татарстан Мәгариф һәм фән министрлыгы, РФта ТРның Тулы вәкаләтле вәкиллеге җитәкчеләренә үзәкне ачуга булышканнары өчен рәхмәт белдерде. 

1186нчы мәктәп директоры Лемма Гирфанова әлеге институтның беренче үзәге нәкъ менә алар мәктәбендә ачылу үзләре өчен бик зур дәрәҗә булганны белдерде. "Без үзебезгә бик зур җавапылык бирелгәнне аңлыйбыз. Сезнең ышанычны аклар өчен, кулдан килгәннең барын да эшләргә тырышырбыз", - диде ул. 

Фәрит Мөхәммәтшин үз чыгышында билгеләп узганча, Каюм Насыйри 19 гасырның икенче яртысында татар мәгърифәтчелеге өчен бик күп нәрсә эшләгән, ул чорның тарихына һәм белем бирү процессына зур өлеш керткән. "Аның исемендәге институт төзү фикере Казан федераль университетында туды. Андый үзәкләр челтәре бөтен дөнья буйлап таралачак. Әмма безнең өчен бу эшнең Мәскәүдә, Россия башкаласында башлануы мөһим булды. Владимир Путин да Федераль Җыенга еллык юлламасында безнең күп милләтле, күп конфессияле илебездә этномәдәни тәрбия бирү мәсьәләсен аерым билгеләп үтте", - диде ТР Дәүләт Советы спикеры. 

Михаил Тихонов чыгышында ассызыклаганча, Мәскәү һәм Татарстан мәгариф системаларын анык нәтиҗәле эшләр бәйли. "Татарстанда һәм Мәскәүдә Россиядә беренчеләрдән булып, мәгариф системасын модернизацияләү процесслары башланды. Мәктәптә мәдәни-белем бирү үзәге ачылу - ул зур вакыйга, чөнки мәгърифәт һәм мәдәният артык була алмый. Каюм Насыйри татар балаларына гына рус теле өйрәтеп калмаган, ә провослав семинаристларны да татар мәдәнияте белән таныштырган. Мәскәү шәһәре Мәгариф идарәсе бу үзәкнең ярдәмчесе булачак", - дип белдерде ул. 

ТР премьер-министры урынбасары - мәгариф министры Энгель Фәттахов 1186нчы мәктәп директоры Лемма Гыйрфановага Рәхмәт хаты һәм интерактив комплект сатып алуга сертификат тапшырды. 

Каюм Насыйри үзәге мәктәпнең аерым бинасында эшләячәк. Институт үзәкне дәреслек, энциклопедия, сүзлекләр белән тәэмин иткән. Тиздән кирәкле җиһазлар урнаштырылачак. Үзәк эше кысаларында татар телен өйрәтү буенча бушлай курслар, Казан педагоглары лекцияләре, фәнни конференцияләр оештырылачак.
● 18 декабрьдә ТР Дәүләт Советы Рәисе Фәрит Мөхәммәтшин Мәскәүдә РФ Федерация Советы каршындагы РФ Закон чыгаручылар советы Президиумы утырышында катнашты. Биредә әлеге органның агымдагы елда башкарган эшләренә нәтиҗәләр ясалды һәм алдагы елга планнар билгеләнде. 

Утырыш башында хезмәттәшләренә мөрәҗәгать итеп, РФ Федерация Советы Рәисе Валентина билгеләп узганча, РФ Президенты юлламасын тормышка ашыру максатында махсус "юл картасы" төзелгән, шул исәптән закон белән тәэмин итү өлкәсендә дә. Беренче чиратта, икътисад, илдә эшлекле климатны һәм эшмәкәрлек активлыгын яхшырту, инвестицияләр җәлеп итү өлкәләрендә. 

Закон чыгаручылар советы эшенә нәтиҗәләр ясап, Федераль Җыенның югары палатасы җитәкчесе билгеләп узганча, чит иллләрдән кертелүче товарларны алмаштыру проблемасы, рубль курсы үзгәреп тору һәм башка актуаль проблемалар барлык дәүләт хакимияте органнарын көчәйтелгән эш режимына күчәргә мәҗбүр итте. 

"Закон чыгаручылардан тиз арада җавап бирү таләп ителде, шул исәптән закон чыгаручылар советы дәрәҗәсендә дә. Апрель аендагы утырышта Кырым Республикасы һәм Севастопольның Россия Федерациясе хокукый, икътисади, социаль һәм финанс системасына интеграцияләү буенча чаралар тәэмин итү иң әһәмиятле мәсьәлә булды", - дип сөйләде Валентина Матвиенко. 

Үз чиратында, РФ Дәүләт Думасы Рәисе Сергей Нарышкин билгеләп узганча, яңа ике субъект - Кырым белән Севстопольдагы хезмәттәшләре белән нәтиҗәле һәм тагыз хезмәттәшлек - федераль парламентарийлар өчен өстенлек санала. 

Утырышны тәмамлап, Валентина Матвиенко билгеләп узганча, ике ел элек төзелгән РФ Федерация Советы каршындагы Закон чыгаручылар советы бөтен Россиядән фикердәш-закон чыгаручыларны тупларга мөмкинлек биргән. "Шунысы да әһәмиятле, Россия Президенты, үзенең эш графигы тыгыз булуга карамастан, ел саен Закон чыгаручылар советы белән очрашырга вакыт таба, шул рәвешле, хакимиятнең ике тармаганың да тигез булуын ассызыклый, Федераль Җыенга гына түгел, төбәк парламентларына да хөрмәтен күрсәтә", - диде Федерация Советы Рәисе. 

Әйтергә кирәк, бүген иртән ТР Дәүләт Советы Рәисе Фәрит Мөхәммәтшин да Закон чыгаручылар советы Комиссиясенең Кырым Республикасы һәм федераль әһәмияттәге Севастополь шәһәрен Россия Федерациясе хокукый системасына интеграцияләү мәсьәләләренә багышланган утырышында катнашты.
● 20 декабрьдә Казанда "Бердәм Россиянең яшь гвардиясе” Бөтенроссия иҗтимагый оешмасы Татарстан төбәк бүлегенең VII хисап-сайлау конференциясе узды. Чарада ТР Дәүләт Советы Рәисе, "Бердәм Россия" Бөтенроссия сәяси партиясенең Татарстан төбәк бүлеге Секретаре Фәрит Мөхәммәтшин катнашты. 

Иң элек  “Бердәм Россиянең яшь гвардиясе” Бөтенроссия иҗтимагый оешмасының Татарстан төбәк бүлеге җитәкчесе Ксения Владимирова 2012 елның декабреннән 2014 елның декабренә кадәрге вакытта оешманың эшчәнлеге турындагы хисап белән чыгыш ясады. Аның сүзләренә караганда, хәзер республика “Яшь гвардиясе”ндә 20 меңнән артык кеше бар. ТРның барлык муниципаль берәмлекләрендә җирле бүлекләр, һәр районда һәм шәһәрдә оешма штаблары эшли. 

Ксения Владимирова оешманың төп эш юнәлешләре турында сөйләде, алар оешма әгъзаларын укытуга юнәлдерелгән барлык чараларны һәм проектларны берләштергән сәяси лидерлык мәктәбе, “Я - доброволец” проекты һ.б. бар. Ул тискәре социаль күренешләргә каршы көрәшкә юнәлдерелгән “Агенты” проектына аерым игътибар бирде. 2013-2014 еллларда оешма әгъзалары тарафыннан 300 дән артык законсыз эшләгән казино ябылган. Шулай ук балигъ булмаган балаларга алкоголь һәм тәмәке саткан 1,5 мең сатучы ачыкланган һәм аларга штрафлар салынган. 

2014 елның гыйнварыннан “яшь гвардиячеләр” бөтен республика буенча меңнән артык чара үткәргән. “Хәзер без һәр өченче чараны гына санадык, ә “Яшь гвардия” көче белән 3 меңнән артык чара үткәрелде”, - дип билгеләп үтте К.Владимирова. 

Оешма җитәкчесе шулай ук, “Яшь гвардия” үзәк штабы белән төбәк оешмалары федераль рейтингы формалаша һәм Татарстан бүлеге беренче унлыкта, дип белдерде. 

“Сезне сәламлим һәм 9 ел дәвамында башкарган эшегез өчен рәхмәт белдерәм”, - дип башлады чыгышын Фәрит Мөхәммәтшин. 2014 ел бигрәк тә мөһим булды, чөнки “сайлау законнарының бик җитди либерализациясе” һәм “илдә партия төзелеше демократизациясе” шартларында республика Дәүләт Советына сайлаулар узды, диде. 

ТР ДС Рәисе шулай ук республика яшьләренең сайлауларда катнашуына игътибарны юнәлтте: “Яшьләр бу юлы битараф булмады, креатив, сайлауларда катнашып кына калмады, ә сайлау кампаниясен дә оештырды”. Ф.Мөхәммәтшин шулай ук илдә һәм республикада икътисади вазгыять темасын кузгатты. Хәзер Татарстан икътисад өлкәсендә берникадәр кыенлык һәм Россиягә каршы санкцияләр нәтиҗәсендә мөмкинлекләр чикләнүен кичерә, дип билгеләп үтте ул. “Бүгенге шартларда, 2015 елга бюджет кабул иткәндә, безнең бурыч – республика һәм муниципалитет бюджетларында социаль юнәлешкә билгеләнгән чыгымнарны кыскартмау”, - дип ассызыклады ул һәм, әлегә моңа ирешеп була, дип өстәде. 

 “Бердәм Россия” партиясе тәкъдим иткән 25 социаль программаны да Президент хуплады һәм 2015 елга социаль-икътисадый үсеш программасына һәм киләсе өч елга кертелде, бюджетта чыгым өлешен финанслау каралган”, - дип билгеләп үтте ТР ДС Рәисе. 

Моннан тыш, Фәрит Мөхәммәтшин 2015 елда булачак сайлаулар турында сөйләгәндә, оешма алдына “иң көчле яшьләрне сайлап алырга һәм бу сайлау округларында тәкъдим итәргә һәм җиңәргә”, дип максат куйды. Чыгышын тәмамлаганда, ул оешмага эшчәнлекләре өчен рәхмәт белдерде һәм якынлашып килгән Яңа ел белән котлады.
● 22 декабрь. 
“Бердәм Россия” сәяси партиясе киләсе елда булачак сайлау алды кампаниясендә актив эш алып барырга ниятли. "Бердәмроссия"леләр ТР Президенты сайлаулары һәм муниципаль берәмлекләрдә узачак сайлаулар вакытында үз кандидатларын тәкъдим итәргә һәм сайлау алды кампаниясе вакытында аларга булышырга планлаштыра. 

Шул максаттан, “Бердәм Россия” сәяси партиясенең Татарстан төбәк бүлеге республиканың 4 шәһәрендә 4 фракциясе булдырылачак, шулай ук, депутатлар төркеме муниципаль берәмлекләрдә эш алып барачак. Бу хакта бүген ТР Дәүләт Советында узып баручы елга “Бердәм Россия” партиясе тарафыннан башкарылган эшләргә нәтиҗә ясауга багышланган матбугат конференциясендә ТР парламентында “Бердәм Россия” депутатлар фракциясе җитәкчесе Юрий Камалтыныов белдерде. 

Моннан тыш, ул “Бердәм Россия” каршында координацион совет булдырылачагы хакында да хәбәр итте. “Координацион совет эшчәнлегендә Дәүләт Советы депутатлары да, сәяси партиянең муниципаль берәмлекләрендә эшләүче депутатлар да катнашачак. Әлеге орган Дәүләт Советы депутатлары юлламалары муниципалларга барып җитсен, ә алар, үз чиратында, парламентка закон чыгару инициативалары белән чыга алсын өчен оештырыла”, - диде ТР Дәүләт Советы Рәисе урынбасары Ю.Камалтынов. 

Әлеге координацион советны булдыру тәкъдиме “Бердәм Россия” партиясенең 25 декабрьдә уздырылачак җыелышында кертелә. 

Юрий Камалтынов хәбәр итүенчә, быел V чакырылыш ТР Дәүләт Советына депутатлар сайлау алды кампаниясе вакытында, “Бердәм Россия” партиясенә 2,5 мең мөрәҗәгать килеп ирешкән булган. Аларның барысы да каралган, районнарга һәм Татарстанда тормышка ашырыла торган программалар буенча бүленгән. Мөрәҗәгатьләрнең күбесе 2014 елда чишелеш тапкан, моңа ТР Икътисад министрлыгы да зур өлеш керткән. Мөрәҗәгатьләрне тормышка ашыру 2019 елга кадәр дәвам итәчәк. 

“Сайлаучыларыбызга әлеге мәсьәләләр 1-2 ел эчендә генә чишелә дип вәгъдә бирмәдек, бу эшләр алдагы 5 елга планлаштырылуы хакында алдан ук хәбәр иттек”, - диде Ю.Камалтынов “Бердәм Россия” партиясенең узып баручы елда башкарылган эшләренә нәтиҗәләр ясап. 

V чакырылыш ТР Дәүләт Советындагы “Бердәм Россия” партиясе депутатларын, партия эчендәге дисциплинаны бозган һәм депутатлык вазыйфаларын үтәмәгән очракта, җавапка тартырга мөмкиннәр" дип белдерде  фракция башлыгы. “Бердәм Россия”нең узган утырышында моның өчен махсус положение дә кабул ителгән. 

“Бу документ беренче тапкыр кабул ителде һәм депутатлык вазыйфаларын үтәмәүчеләргә җавапка тарту мөмкинлеге бирә. Җәза төрле формада булырга мөмкин: кисәтүдән алып партиядән чыгаруга кадәр. Депутатның дисциплинасы партия җыелышында каралачак”, - диде Юрий Камалтынов. 

Положение, депутатларның комитет һәм парламент утырышларына тулы составта йөрүне тормышка ашыру максатыннан, булдырылган. Депутатларга әлеге утырышларга, авырып китү яки Татарстаннан читтә булу сәбәпле генә, килмәү рөхсәт ителә. “Әлегә дисциплина бозу очраклары юк”, - диде Ю. Камалтынов.
● 23 декабрьдә Мәскәүдә ТР Дәүләт Советы Рәисе, “Бердәм Россия” БСП ТТБ Секретаре Фәрит Мөхәммәтшин “Бердәм Россия” партиясенең Югары һәм Генераль советы утырышында катнашты. Чараны партия рәисе, РФ Премьер-министры Дмитрий Медведев үткәрде. 

 Партия рәисе Дмитрий Медведев эшчәнлеккә нәтиҗә ясады һәм 2015 елга партия әгъзалары һәм тарафдарлары өчен өстенлекләрне билгеләде. Көн үзәгенә киләсе елда булачак сайлауларга әзерлек мәсьәләсе куелган иде. РФ Премьер-министры партиянең киләсе съездында РФ Дәүләт Думасына сайлауларга кандидатлар исемлеген формалаштыру өчен якынча тавыш бирү процедурасы буенча карар кабул итәргә тәкъдим итте. Аның сүзләренә караганда, съездда сайлау алды программасы үтәлеше мәсьәләсе буенча фикер алышырга кирәк булачак. 

Дмитрий Медведев, “Бердәм Россия” идарә итүче партия буларак үз статусын саклау өчен көрәшергә тиеш, дип белдерде. “Безнең партияне сәяси көндәшләр ирония белән, ә, ешрак, көнләшеп, “хакимият партиясе” дип атыйлар. Бу термин миңа бер дә ошамый, ул уңышсыз, мәгънәсез. Без идарә итүче партия - бу термин дөрес һәм урынлы. Без хакимиятне контрольда тотучы партия, хакимият янындагы партия”, - диде РФ Премьер-министры. 

Шулай ук бүген “Бердәм Россия” БСП төбәк бүлекләре секретарьлары белән киңәшмә узды.
● 25 декабрьдә КПРФның Дәүләт Советындагы фракциясе 2014 елның икенче яртысында эшләгән эшләренә багышланган матбугат очрашуы уздырды. республика газета-журналлары һәм телерадиокомпанияләре вәкилләре белән сөйләшүдә РФ Дәүләт Думасы депутаты Виктор Пешков ТР Дәүләт Советы депутатлары Хафиз Миргалимов, Александр Комисаров һәм Артем Прокофьев катнаштылар. 
Фракция җитәкчесе Хафиз Миргалимов сүзләренә караганда, депутатлар берләшмәсе үз эшендә “Депутатларның саны түгел, ә активлыгы һәм сыйфатлы гамәлләре мөһимрәк” дигән принципка таяна. Узган чорда фракция 6 утырыш уздырды, 3 матбугат конференциясе һәм бер түгәрәк өстәл оештырды. Фракция әгъзалары Дәүләт Советы каравына ике закон проекты һәм закон проектларына 50 төзәтмә тәкъдим иттеләр. Дүрт ай эчендә 300 сайлаучы белән очрашу булган, 134 мөрәҗәгать кабул ителгән. Коммунист-депутатлар даими рәвештә республиканың муниципаль районнарына чыгып йөриләр, анда икътисадый вәзгыять һәм халыкның тормышы белән танышалар.
Журналистлар сорауларына җавап биреп, парламент депутатлары коммунистларның 2015 елгы сайлауларда катнашу мөмкинлекләре турында сөйләделәр. Алар әйткәнчә, партиянең республика комитеты җирле үзидарә органнарында КПРФ яклы депутатлар санын 20-30 процентка арттырырга исәп тота. Матбугат конференциясендә катнашучылар шулай ук күп кенә социаль проблемаларны чишү юллары турындагы фикерләре белән дә уртаклаштылар. 

● 25 декабрьдә ТР Дәүләт Советы Рәисе Фәрит Мөхәммәтшин узып баручы ел нәтиҗәләре буенча матбугат конференциясе уздырды. 

“Безнең өчен узып баручы ел уңышлы булды. Хәзерге вакытта икътисадыбыз үсеш кичерә: узган ел эчке тулай продукт 1,3 триллион сум булган булса, быел бу сан 1,6 триллионны тәшкил итә. Татарстанда төрле программалар эшләп килә, мәдәният йортлары төзелә, мәктәпкәчә яшьтәге балалар өчен бакчалар сафка баса. Дөрес, киләсе елда Россия икътисадында да, Татарстан икътисадында да торгынлык булырга мөмкин. Ул ел безнең өчен күчеш чоры булачак, чөнки без импортны алыштыру өстендә эш алып барачакбыз", - диде ул чыгышын башлап. 

Кырым Республикасының Россия составына кушылу хакында да сүз булды. Фәрит Мөхәммәтшин әлеге республикада башкарыласы эшләр, Кырым икътисадының, ким дигәндә, 20 елга артта калганы, бу республиканы торгызу өчен күп чыгымнар һәм тырышлык кирәклегенә басым ясады. 

Татарстан парламентындагы яңалыкларга килгәндә, быел ТР Дәүләт Советына V чакырылыш депутатлар сайланды. Парламент җитәкчесе сайлауларның актив рәвештә узуын, парламент вәкилләренең дә, ТР Президентының да кешеләрнең мөрәҗәгатьләрен хәл итү өстендә актив эш алып бару нәтиҗәсендә, сайлауларга сайлаучыларның 80 проценттан артыгы килүен ассызыклады. Парламентның 55 процентка яңартылуын да әйтеп үтте ТР Дәүләт Советы Рәисе, шуңа да карамастан, яңа депутатлар актив рәвештә эшкә кереп китүен искәртте ул. 

Татарстанда Мәдәният елы уздырылуга да тукталып, Фәрит Мөхәммәтшин: "Мәдәният учреждениеләрен төзекләндерү, яңаларын төзү буенча без Россиянең башка төбәкләреннән бик күпкә аерылып торабыз. Киләсе елда Россиядә Әдәбият елы, Татарстанда исә Парк һәм скверлар елы булачак. Бу − быелгы тәрбия елының дәвамы", - диде. 

Киләсе елда ТР Президентын сайлау, муниципаль берәмлекләрдә узачак сайлаулар, алдагы елга кабул ителгән бюджетка үзгәрешләр кертергә мөмкин булуын да әйтеп: "Бюджетта үзгәрешләр кертүдә зур кайгы күрмим. Бүгенге икътисади вәзгыятьне исәпкә алганда, бу гадәти хәл. Дәүләтнең төп бурычы − кешеләрнең тормыш дәрәҗәсен яхшырту", - диде Фәрит Мөхәммәтшин. 

2015 елның вакыйгаларга бай булачагын да ассызыклады ул. Бөек Җиңүнең 70 еллыгына аеруча да басым ясап, ветераннарга игътибарны арттырырга кирәклеген әйтте. Киләсе елда Татарстан парламенты оешуга 20 ел, республика исә декларация кабул итүнең 25 еллыгын билгеләп үтәчәк. Татарстанда узып баручы елга иң төп сәяси вакыйга дип Фәрит Мөхәммәтшин сайлауларны атады. "V чакырылышка парламентка сайланган 100 депутатның 55е − яңа. Аларны туплап, эшкә өйрәтеп, эшкә кертеп җибәрү минем өчен ел вакыйгасына тиң", - диде ул. 

ТР Дәүләт Советының киләсе утырышларының берсендә парламент вәкилләре республикада узачак сайлауларга кагылган мәсьәләләрне караячак. Алар арасында муниципаль берәмлекләрдә узачак сайлаулар бюллетеньдә "барысына да каршы" графасы кертү-кертмәү мәсьәләсе, президентлыкка үз кандидатларын тәкъдим итү сораулары каралачак. “Барысына да каршы" графасын кертү, миңа калса, битарафларны эзләүгә тиң була. Президентлыкка кандидатларга килгәндә исә, алар нинди дә булса сәяси партия тарафыннан тәкъдим ителгән булырга тиеш. Партия үз кандидаты өчен җаваплы булуы мөһим. Шул рәвешле, партиянең дә дәрәҗәсе күтәреләчәк", - дип фикерли парламент рәисе. Ул шулай ук, президент атамасын саклап калу өчен сөйләшүләр алып барылачагы хакында әйтте. 

Журналистлар парламент тарафыннан чыгарылган законнарның ТР Дәүләт Советы сайтында урнаштыруның нәтиҗәсе хакында кызыксынды. “Кемдер, законны укып чыккач, уңай бәяли, кемдер − тискәре. Үзләренең фикерләрен нигезләп, конкрет фикерләрен белдерсен иде сайтка керүчеләр”, - дигән теләген белдерде парламент рәисе. 

“ЛДПР сәяси партиясе җитәкчесе Владимир Жириновскийның инглиз телендә язылган урам исемнәрен алып атарга дигән фикеренә сез ничек карыйсыз?” дигән сорауга Фәрит Мөхәммәтшин: “Казан урамнарында латин хәрефләре белән язылган язуларның туристлар алдында аларга хөрмәт булуын күрсәтә”, - дип җавап бирде һәм моның берәүгә дә зыян китермәвен әйтте.
● 26 декабрьдә "Ел җитәкчесе-2014" республика иҗтимагый конкурсы җиңүчеләрен бүләкләү тантанасы булды. Анда ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, Татарстаннан Дәүләт Думасы депутатлары һәм Федерация Советы әгъзалары, Татарстан Республикасы Хөкүмәте әгъзалары, республика министрлыклары һәм ведомстволары, федераль органнарның территориаль идарәләре җитәкчеләре, муниципаль берәмлекләр, предприятиеләр җитәкчеләре, шул исәптән кече һәм урта бизнес предприятиеләре җитәкчеләре, эш бирүчеләр берләшмәләре, һөнәр берлекләре һәм бүтән иҗтимагый оешмалар җитәкчеләре, дини конфессияләр вәкилләре, фән һәм мәдәният учреждениеләре җитәкчеләре катнашты. 

 Тантанага килүчеләре сәламләп, Р.Миңнеханов: "Конкурс 14 нче мәртәбә уздырыла, һәм без бу традицияне дәвам итәргә тиеш, - дип белдерде. - Татарстанда мактауга лаек җитәкчеләр бик күп, әмма бүген монда яхшылардан яхшылары җыелган", - дип ассызыклады Татарстан Президенты. Ул премия лауреатларына һәм аларның коллективларына һөнәри осталыклары өчен рәхмәт белдерде. 

"Республиканың көндәшлеккә сәләте нәкъ менә сезгә, сезнең эшегезгә, татарстанлыларның тормыш дәрәҗәсе дә сезнең хезмәтегезгә бәйле, - дип мөрәҗәгать итте Рөстәм Миңнеханов компания җитәкчеләренә. - Бүген безнең бурыч – үсеш темплары югарырак булсын өчен мөмкинлекләр табу", - диде Р. Миңнеханов. 

Ул билгеләп үткәнчә, җитәкчеләрнең тырыш хезмәте нәтиҗәсендә, Татарстанда быел да зур инвестицион проектларны гамәлгә ашыру дәвам итә. «Бу казанышларның нигезе – безнең предприятиеләр, аларның җитәкчеләре һәм хезмәт коллективларының эш нәтиҗәсе. Сезнең тәҗрибә һәм традицияләр республика алдында торган барлык бурычларны да гамәлгә ашырырга ярдәм итәчәк дип ышанам мин», - дип белдерде ул. 

Татарстан Президенты "Татнефть", "ТАИФ", "КАМАЗ", "Казан вертолет заводы" ачык акционерлык җәмгыятьләре җитәкчеләренә аерым рәхмәт белдерде. Шулай ук Рөстәм Миңнеханов Татарстанда Мәдәният елын уздыруда катнашкан предприятие җитәкчеләренә дә рәхмәт сүзләре белән мөрәҗәгать итте. "Республикабызда тотрыклылыкны саклап калган һәркемгә рәхмәт, - диде Рөстәм Миңнеханов чыгышы азагында. – Хәзер заманалар катлаулы, әмма иң кыен чакларда да без сезгә – предприятиеләребез җитәкчеләренә таяначакбыз", дип, ул җитәкчеләргә дәүләт бүләкләре тапшырды. 

“ТАТМЕДИА” ААҖ генераль директоры Фәрит Шаһиәхмәтовка Татарстан Республикасының “Фидакарь хезмәте өчен” медале бирелде. “Татарстан Республикасының атказанган химигы” мактаулы исеменә “Татнефть” ААҖ генераль директоры Наил Маганов һәм “ТАИФ-НК” ААҖ генераль директоры Рушан Шәмгунов лаек булды. “Татарстан Республикасының атказанган газчысы” мактаулы исеме “Газпром трансгаз Казан” ҖЧҖ генераль директоры Рәфкать Кантюковка бирелде. “Татарстан Республикасының халыкка хезмәт күрсәтү өлкәсенең атказанган хезмәткәре” мактаулы исемен “Эдельвейс Групп” ААҖ генераль директоры Рамил Гайнетдинов алды. 

Тантана конкурска нәтиҗәләр ясау һәм бүләкләр тапшыру белән дәвам итте. Бүләкләрне ТР Дәүләт Советы Рәисе Фәрит Мөхәммәтшин тапшырды. Татарстан Республикасы Премьер-министры Илдар Халиков җитәкчелегендә эшләгән конкурс комиссиясенең карары буенча Татарстанның 30 предприятиесе җитәкчесе 9 номинациядә җиңүче булды. 

Шулай ук тантана кысаларында Татарстан Республикасы тарихи һәм мәдәни һәйкәлләрен торгызу республика фонды Хәйриячеләр китабының 5 томы һәм рәхмәт хатлары да бирелде. Китапны ТР Дәүләт Киңәшчесе, “Яңарыш” республика фондының Попечительләр советы рәисе Минтимер Шәймиев тапшырды. 

Ул бөтен татарстанлыларга тарихи һәм мәдәни мирасны торгызуда катнашулары өчен рәхмәт белдерде. «Мәдәни мирасыбызны кайтару мәсьәләсендә берләшәбез икән, без көчле халык. Бөтенесе дә бер-берсен аңлый, күп милләтле һәм төрле дин вәкилләре яшәүче республика булуга карамастан, үзара аңлашу һәм рәхмәт белдерү генә бар. Мондый эшләр безне берләштерә», - дип белдерде Минтимер Шәймиев. 

Татарстан Республикасы тарихи һәм мәдәни һәйкәлләрен торгызу республика фондының Хәйриячеләр китабының 5 томын һәм рәхмәт хатларын ул “ТАИФ” ААҖ генераль директоры Альберт Шиһабетдиновка, “Казан мотор төзү җитештерү берләшмәсе” ААҖ генераль директоры Дамир Кәримуллинга, Җәзаларны үтәтү федераль хезмәтенең ТР буенча идарәсе башлыгы Дәүфит Хәмәдишинга, ТР Инкассация идарәсе башлыгы Вәсим Вахитовка, “Грань” ҖЧҖ төзелеш компаниясенең генераль директоры Леонид Анисимовка, “Тандем” ИТК" ЯАҖ генераль директоры Шамил Зарифовка, “ТАТЕХ” ЯАҖ генераль директоры Ирек Хәйруллинга, “Химия продуктлары дәүләт фәнни-тикшеренү институты» федераль казна предприятиесе директоры Роза Гатинага, “Яңа гасыр” ТРК” ААҖ генераль директоры Илшат Әминовка, Лениногорск районы башлыгы Рәгать Хөсәеновка, Алексеевск районы башлыгы Владимир Козонковка, Спас районы башлыгы Камил Нугаевка тапшырды.
● 26 декабрьдә Татарстан Республикасы Президенты Рөстәм Миңнеханов Татарстан Республикасыннан Россия Федерациясе Федераль Собраниесе Дәүләт Думасы депутатлары белән очрашты. Чарада “Бердәм Россия” бөтенроссия сәяси партиясенең Татарстан бүлекчәсе секретаре, Татарстан Республикасы Дәүләт Советы Рәисе Ф.Х. Мөхәммәтшин, Татарстан Республикасы Премьер-министрының беренче урынбасары Алексей Песошин катнашты. 

 Чараны ачып, Фәрит Мөхәммәтшин билгеләп үткәнчә, ел азагында депутат корпусы белән мондый очрашулар гадәтигә әйләнергә тиеш, һәм бүген 2014 елда Татарстан Республикасыннан Россия Федерациясе Федераль Собраниесе Дәүләт Думасы депутатларлары эшенә йомгак ясарга кирәк. Ул шулай ук искә төшергәнчә, ел дәвамында Дәүләт Думасы депутатларлары белән алты очрашу уздырылган, беренче очрашу (2014 елның 30 гыйнвары) Татарстан Республикасы Президенты Рөстәм Миңнеханов катнашында узды. 

«Татарстан Республикасы икътисадына федераль бюджет акчаларын җәлеп итү турында» төп нотык белән Татарстан Республикасы икътисад министры Артем Здунов чыгыш ясады. Ул дәүләт программалары һәм федераль максатчан программалар кысаларында игълан ителгән һәм расланган инвестицияләр күләме турында, шулай ук финансланган суммалар турында белешмәләр бирде. 

Артем Здунов билгеләп үткәнчә, Татарстан 32 мөмкин булган федераль максатчан программалардан дүртесендә генә катнашмый. 

Очрашу барышында Татарстан Республикасы икътисадына федераль бюджет акчаларын җәлеп итү, шул исәптән акчаларны яңадан бүлүне исәпкә алып (лимитлардан тыш финанслау) эше өчен депутат корпусының бөтен мөмкинлекләрен файдалану тәкъдиме әйтелде. 

Очрашуда чыгыш ясаган Татарстан Республикасы Премьер-министры урынбасары – ТР авыл хуҗалыгы һәм азык-төлек министры Марат Әхмәтов 2014 елда агросәнәгать комплексына дәүләт ярдәме, шул исәптән федераль акчаларны үзләштерү турында мәгълүмат бирде. Ул хәбәр иткәнчә, быел 2013 елга караганда федераль финанслау күләме азрак булды. Моннан тыш, Марат Әхмәтов 2015 елның киләчәк язгы чәчү җәһәтеннән борчылу бүлдерде. Аерым алганда, ул билгеләп үткәнчә, ашламалар кыйбатланды, тулаем алганда чәчү эшләренә финанслау күләмен арттырырга кирәк булачак. 

Оборона-сәнәгать комплексы өлкәсендә дәүләт заказы турында Татарстан Республикасы вице-премьеры – ТР сәнәгать һәм сәүдә министры Равиль Зарипов сөйләде. Ул хәбәр иткәнчә, барлык федераль максатчан программалар буенча республика актив эшли. 2015 елда федераль максатчан программаларда катнашуга Татарстан да заявка бирде, диде ул. 

Татарстан Республикасы Президенты Рөстәм Миңнеханов Россия Федерациясе Федераль Собраниесе Дәүләт Думасы депутатларына мөрәҗәгать итеп, искә төшергәнчә, бүген төп максат – барлык федераль программаларда катнашу, барлык булган потенциалдан файдалану. Ул хәзерге заман икътисадый шартларында эшләнеше аеруча мөһим булган темаларны билгеләде, шул исәптән – закон чыгару дәрәҗәсендә.

● 29 декабрьдә Халыклар дуслыгы йортында ТР ДС Рәисе, Татарстан Халыклар ассамблеясы советы рәисе Фәрит Мөхәммәтшин республиканың милли-мәдәни мохтариятләре җитәкчеләрен якынлашып килүче Яңа ел белән котлады. 

 “2014 елда күп милләтле Татарстан иҗади тормыш белән яшәде. Катлаулы икътисади вазгытькә, санкцияләргә, кредитлар чикләүгә карамастан, узып барган елда республика уңышлы үсеш алды, - дип билгеләп үтте Фәрит Мөхәммәтшин. Ел нәтиҗәләрен 2013 ел белән чагыштырганда, тулаем төбәк продукты 1,6 трлн сумга җитеп 1,3 процент чамасы тәшкил иткән. – Бу сәнәгать һәм сәүдәнең төрле тармакларында оста җитәкчеләре һәм коллективлар хезмәте”. 

Фәрит Мөхәммәтшин, мондый иҗади үсеш алуга барыннан да элек республикада төрле милләт һәм төрле дин вәкилләре арасында тыныч һәм дустанә мөнәсәбәт урнашу этәрә, дип белдерде. Ул Татарстан Халыклар дуслыгы коллективына һәм республиканың милли-мәдәни мохтариятләре җитәкчеләренә Татарстанда яшәүче халыкларның милли традицияләрен, гореф-гадәтләрен саклау буенча зур эш алып барганнары өчен рәхмәт белдерде. 

Татарстан парламенты спикеры шулай ук, Татарстан халыклары ассамблеясының 7 еллык үсеш чорында республикада 5 халыклар дуслыгы йорты, төрле милләт балалары өчен якшәмбе мәктәпләре булдырылды, яшьләр юнәлешләре, интернет-порталлар уңышлы үсеш ала, дип билгеләп үтте. Моннан тыш, Фәрит Мөхәммәтшин ассамблеяның күчмә утырышларын үткәрү практикасының уңышлы үсеш алуын ассызыклады. “Һәр халыкның телен һәм традицияләрен саклау – бу безнең беренчел бурыч”, - диде Татарстан Халыклар ассамблеясы советы рәисе котлау сүзендә. 

Бәйрәм тантанасында Татарстан Халыклар дуслыгы йортының иҗат коллективлары һәм башкаручылар чыгыш ясады.
	Дәүләт Советының дүртенче утырышы (дәвамы)


24 декабрьдә ТР V чакырылыш Дәүләт Советының дүртенче утырышы бдәвам итте. 

Утырышның беренче соравы итеп Татарстан Республикасы Конституция суды судьяларын сайлау булды.

Әлеге  вазыйфаларга Рәшит Гафиятуллин һәм Фәрхәт Хөснетдинов сайланып куелды. Әлеге кандидатураларны ТР Президенты Аппараты җитәкчесе Әсгать Сәфәров тәкъдим итте һәм кандидатларның үз эшләренең осталары икәнен, әлеге вазыйфаны башкарырга лаеклы булуларын белдерде.

ТР парламентының Законлылык һәм хокук тәртибе комитеты рәисе Шакир Яһудин да әлеге кандидатураларны бары уңай яктан гына бәяләде.

ТР Конституция суды судьялары вазыйфаларына сайлап куелган кандидатлар үз вәкаләтләрен намуслы һәм тиешенчә башкару турында ант кабул итте.
Утырышта ТР Конституция суды рәисе сайланды. 
Әлеге вазыйфаны Фәрхәт Госман улы Хөснетдинов башкарачак. 

Утырышта “Татарстан Республикасында стратегик планлаштыру турында” ТР законы проекты тикшерелде. Бу нисбәттән фикер алышуга парламентка узмаган партия вәкилләре дә чакырылган иде. Закон проекты ТР Дәүләт Советы депутатлары Рафис Борһанов һәм Марат Галиев тарафыннан әзерләнгән. 

Парламентның Икътисад, инвестицияләр һәм эшкуарлык комитеты җитәкчесе Рафис Борһанов әйтүенчә, әлеге закон проектының төп максаты — дәүләт планлаштыруы һәм фаразлавы өлкәсендә Татарстан Республикасы законнарын федераль законнарга туры китерү, шулай ук Татарстан Республикасының социаль-икътисадый үсеше өлкәсендә озак срокка һәм уртача сроклы чорларга дәүләт стратегик планлаштыруның комплекслы системасын эшләү, кору һәм гамәлгә кертү өчен хокукый нигез булдыру. 

Закон проекты Татарстан Республикасында стратегик планлаштыруның хокукый нигезләрен, Татарстан Республикасы дәүләт хакимияте органнарының, җирле үзидарә органнарының вәкаләтләрен билгели һәм Татарстан Республикасының социаль-икътисадый үсешенең максатын билгеләү, аны фаразлау, планлаштыру һәм программалау барышында стратегик планлаштыруда катнашучылар арасында барлыкка килгән мөнәсәбәтләрне җайга сала. 

КПРФ сәяси партиясенең Татарстан бүлеге җитәкчесе Хафиз Миргалимов та әлеге закон проектының мөһимлегенә басым ясады. “Соңгы 20 елда барган процесслар эшләрне алдан ук планлаштырып эшләргә кирәклеген исбатлады. Монардан башка илебез, Татарстан Республикасы алга китмәячәк”, - диде ул. 

Фикер алышуда катнашучы “Россиинең хезмәт партиясе” сәяси партиясе җитәкчесе Сергей Ромадановский, закон проектына профсоюзлар хакында бүлекне өстәргә кирәк, дигән тәкъдим белән чыкты. Эшчеләрнең хокукларын якларга, аларның ихтыяҗларын онытмаска кирәклеген искәртте. 

“Россиянең интернациональ партиясе” сәяси партиясенең Татарстан бүлеге җитәкчесе Альберт Хәсәнов әлеге законны кабул итү бик кирәкле һәм урынлы булуын ассызыклады. 

“Яблоко” сәяси партиясенең республика бүлеге җитәкчесе Руслан Зиннәтуллин исә әлеге законда стратегик планлаштыруның ни рәвешле башкарылачагы закон проектында язылмаганлыгын билгеләп үтте. Стратегик планлаштыруда халыкның фикерен исәпкә алырга, кайбер бүлекләргә үзгәрешләр кертергә кирәк, дигән тәкъдимнәре белән чыкты. “Әлеге закон тормышка ашырылсын өчен, аны эшләп бетерергә кирәк”, - диде ул. 

“Бизнесны һюм эшкуарлыкны яклау” төбәк партиясе җитәкчесе Виктория Синина да закон проектының уйланып һәм эшләнеп бетерелмәвенә басым ясады һәм кайсы маддәләргә нинди үзгәрешләр кертергә, стратегияне планлаштыру буенча төгәл кем шөгыльләнәчәген закон проектында күрсәтергә кирәклеген әйтте. 

Әлеге мәсьәлә буенча “Россиянең аграр партиясе” төбәк бүлеге җитәкчесе Ирек Хәмәдишин, “Россия ветераннар партиясе” Альберт Бикмуллин да чыгыш ясады. 

Фәрит Мөхәммәтшин исә барлык тәкъдимнәрнең дә исәпкә алыначагын һәм анализ ясалып, закон проекты эшләнеп бетереләчәге хакында әйтеп үтте. 

Закон проекты беренче укылышта кабул ителде.
2014 елгы Татарстан бюджетында V чакырылыш Дәүләт Советын сайлауга 207 миллион 81 мең сум акча каралган булган. Сайлауларга әзерлек һәм аны үткәрү барышында 205 миллион 391 мең сум акча тотылган, бу гомум сумманың 99,2 процентын тәшкил итә. Бүген бу хакта ТР Дәүләт Советы утырышында республика Үзәк сайлау комиссиясе рәисе урынбасары Валентина Каменькова сөйләде. 

1 миллион 690 мең сум күләмендә тотылмый калган акча республика бюджетына кире кайтарылган. Территориаль сайлау комиссиясенең бер хезмәткәренә өстәмә түләүгә уртача алганда, 19,9 мең сум тотылган, ә участок сайлау комиссиясендә - 5,1 мең сум. Сайлауларга әзерлек һәм аны үткәрү өчен өстәмә рәвештә 11 мең кеше җәлеп ителгән, алар хезмәте өчен 23 миллион 720 мең сум акча түләнгән. 

Шулай ук бөтен дәрәҗә сайлау комиссияләре чыгымнары да финансланган. Әйтик, басма продукция әзерләү өчен 8 миллион 629 мең сум акча киткән, аларның 6 миллионы - бюллетеньнәргә. 

Сайлау фондына 84,2 миллион сум акча алынган, шул ук вакытта 81,8 миллион сум тиешле тәртиптә, ә 2,4 миллионы кагыйдә бозулар белән килгән. Төп кагыйдә бозулар арасында - иганә ярдәме күрсәтүчеләрнең тиешле реквизитларын күрсәтмәү һәм иганә ярдәменең чик күләменнән арттыру. Кагыйдә бозулар белән килгән акчалар кире кайтарылган яки ТР бюджетына күчерелгән. 

Фонд 79,3 миллион сум акча тоткан. Депутатлыккка кандидатлар - 36 миллионга якын, сәяси партияләр 43,3 миллион сум акча сарыф иткән. Тотылмый калган акчалар (1,4 миллион сум) кандидатларга, гражданнарга һәм юридик затларга кайтарып бирелгән.
ТР Дәүләт Советы "Татарстан Республикасының административ хокук бозулар турындагы Кодексына һәм Татарстан Республикасында муниципаль берәмлекләрнең җирле үзидарә органнарына административ хокук бозулар турындагы беркетмәләрне төзергә вәкаләтле вазифаи затлар исемлеген билгеләү буенча Татарстан Республикасы дәүләт вәкаләтләрен бирү турында"гы Татарстан Республикасы Законының 1 нче маддәсенә үзгәрешләр кертү турындагы ТР Законы проектын беренче укылышта кабул итте. 

Документны республика транспорт һәм юл хуҗалыгы министры Ленар Сафин тәкъдим итте. Аның сүзләренчә, ул муниципаль парковкалардан файдалану һәм алар өчен түләүне контрольда тоту механизмын тормышка ашыру максатларында эшләнгән. Закон проектына аңлатма язуында билгеләп үтелгәнчә, республикада түләүле муниципаль парковкалар саны арта. Шул ук вакытта автомобильчеләр муниципаль парковкадан тиешенчә файдаланмаган һәм аның өчен түләү тәртибен бозган очраклар да туа. Әлегә административ хокук бозулар турындагы ТР Кодексы бу хокук бозу өчен административ җаваплылыкны регламентламый. 

Проблеманың актуальлеге турында сөйләгән вакытта, Л.Сафин түбәндәге мәгълүматларны китерде: агымдагы ел башыннан Казанда парковка кагыйдәләрен бозган өчен 45 меңнән артык автомобиль эвакуацияләнгән. 61 меңнән артык административ материал төзелгән, 23 меңнән артык кеше административ җаваплылыкка тартылган. 

ТР транспорт һәм юл хуҗалыгы министры билгеләп узганча, закон проекты белән транспорт чарасын муниципаль парковкада калдырган өчен түләмәгән гражданнар, вазифаи һәм юридик затлар өчен 2,5 мең сум күләмендә штраф рәвешендәге административ җаваплылык билгеләү тәкъдим ителә. 

Министр сүзләренчә, әлеге законны кабул итү, аерым алганда, Казанның үзәк өлешендә парковка киңлеген оештыру проектын тормышка ашырырга мөмкинлек бирәчәк. Искәртеп узабыз: шәһәр үзәгендә түләүле парковканы киләсе елдан башлап кертү ниятләнә. 

Л.Сафин сүзләренчә, 1250 түләүле парковка урыны каралган, бер сәгать өчен 50 сум түләргә туры киләчәк. Депутатлар закон проектын төрлечә кабул итте һәм утырыш барышында кызу бәхәсләр кузгатты. 

Закон проектын шәрехләп, ТР Дәүләт Советы Рәисе Фәрит Мөхәммәтшин документны беренче укылышта кабул итәргә, аннары экспертлар һәм җәмәгатьчлек фикерен истә тотып, аны тиешенчә эшләп бетерү тәкъдиме кертте. 

Закон проекты күпчелек тавыш белән беренче укылышта кабул ителде.
ТР Дәүләт Советы Россия Федерациясе Президенты Владимир Путинга, Россия Федерациясе Хөкүмәте Рәисе Дмитрий Медведевка, Россия Федерациясе Федераль Җыены Федерация Советы Рәисе Валентина Матвиенкога, Россия Федерациясе Федераль Җыены Дәүләт Думасы Рәисе Сергей Нарышкинга мөрәҗәгать белән чыгарга ниятли. Бу хакта бүген парламент утырышында ТР Дәүләт Советы Рәисе урынбасары Римма Ратникова хәбәр итте. Әлеге мөрәҗәгать төбәкләрдәге телеканалларда реклама бирүне тыючы законга кагыла. Үзенең чыгышында ул әлеге законның төбәкләрдәге телеканалларга зыян салачагын һәм аларның ябылуына китерәчәген ассызыклады. 

 “Төбәкләрдәге телеканаллар ММЧ гына түгел, бизнес өлкәсе дә булып тора. Аларның җитәкчеләре хезмәткәрләр җыйган, аларны эшкә өйрәткән, база туплаган. Рекламаларны да урта һәм вак эшмәкәрләр бирә һәм федераль телеканаллардагы кыйммәтле рекламалар белән төбәкләрдәге рекламаларны чагыштырып та булмый. Рекламаны тыю әлеге эшмәкәрләргә дә зыян салачак”, - диде ул чыгышында һәм закон инициативасын РФ Дәүләт Думасына юлларга тәкъдим итте. 

РФ Дәүләт Думасы депутаты Ирек Гыйльметдинов әлеге закон инициативасын Яңа ел каникулларыннан соң тиз арада Дәүләт Думасында каралачагын белдерде.

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Айгөл ЗАЛЕГДИНОВА, Ольга БЛАГОДАРОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

